
Ágrip	  

Viðfangsefni	   þessa	   verkefnis	   eru	   barna-‐	   og	   unglingabækur	   og	   er	   því	  ætlað	   að	   sýna	   hve	  

mikla	  möguleika	  þær	  bjóða	  upp	  á	  í	  kennslu,	  einkum	  í	  kennslu	  um	  jafnrétti.	  Verkefninu	  er	  

jafnframt	   ætlað	   að	   varpa	   ljósi	   á	   gildi	   bæði	   bókmennta-‐	   og	   jafnréttiskennslu	   og	   leitast	  

verður	  við	  að	  svara	  rannsóknarspurningunni:	  Hvernig	  má	  nýta	  barnabókmenntir	  í	  kennslu,	  
einkum	  í	  kennslu	  um	  jafnrétti?	   Í	  bókmenntum	  finna	  ungir	   lesendur	  fyrirmyndir	   í	  og	  geta	  

sett	   sig	   í	   spor	   persóna.	   Bókmenntakennsla	   í	   skólum	   getur	   þannig	   stuðlað	   að	   sterkari	  

sjálfsmynd	  nemenda	  og	  kennt	  þeim	  umburðarlyndi	   í	  garð	  ólíkra	  menningarsamfélaga	  og	  
minnihlutahópa.	   Ég	   held	   að	   flestir	   séu	   sammála	   um	   að	   þetta	   séu	   gagnlegir	   þættir	   í	  

almennri	  menntun	  barna	  og	  unglinga.	  Í	  skólum	  landsins	  er	  jafnréttisfræðslu	  ekki	  sinnt	  sem	  

skyldi	   og	   og	   það	   er	   von	   mín	   að	   þær	   hugmyndir	   sem	   hér	   eru	   settar	   fram	   geti	   nýst	  
kennurum	  í	  kennslu	  um	  jafnrétti	  kynjanna,	  í	  það	  minnsta	  geti	  þær	  verið	  þeim	  hvatning	  til	  
þess	  að	  gera	  betur	  í	  þeim	  efnum.	  Byrjað	  verður	  á	  umfjöllun	  um	  gildi	  barnabókmennta	  og	  

sérkenni	   þeirra.	   Fjallað	   verður	   um	   jafnréttisfræðslu	   og	   tveir	   höfundar	   verða	   síðan	   til	  

umfjöllunar,	   þau	   Stefán	   Jónsson	   og	  Gerður	   Kristný	   og	   bækur	   þeirra,	   Sagan	   hans	  Hjalta	  
litla	   (1948),	  Óli	   frá	   Skuld	   (1957),	  Garðurinn	   (2008)	  og	  Dúkka	   (2015)	   verða	   skoðaðar.	  Að	  

lokum	  verða	  settar	  fram	  hugmyndir	  um	  það	  hvernig	  mætti	  nýta	  þessar	  bækur	  í	  kennslu,	  
hvaða	  kennsluaðferðir	  væri	  hægt	  að	  nota,	  hvaða	  verkefni	  mætti	  leggja	  fyrir	  nemendur	  og	  
hvernig	  væri	  eðlilegt	  að	  meta	  þá	  vinnu.	  	  

Formáli	  

Þetta	  verkefni	  er	  unnið	  til	  fullnaðar	  B.Ed.	  gráðu	  í	  grunnskólakennarafræðum.	  Ég	  hef	  lengi	  
haft	  áhuga	  á	  barna-‐	  og	  unglingabókmenntum	  og	  hef	  á	  síðustu	  misserum,	  ekki	  síst	  við	  gerð	  

þessa	  verkefnis,	  gert	  mér	  grein	  fyrir	  möguleikum	  þess	  að	  nýta	  barna-‐	  og	  unglingabækur	  í	  

kennslu.	  Ég	  hef	  líka	  tekið	  eftir	  því	  að	  mikið	  vantar	  upp	  á	  að	  kennslu	  um	  jafnrétti,	  einkum	  
kynjajanfrétti,	   sé	   sinnt	   sem	  skyldi	   í	   kennaramenntun	  og	   lítið	  um	  hugmyndir	  og	  verkfæri	  

fyrir	  kennara	   til	  þess	  að	  nýta	   í	   slíkri	  kennslu.	  Það	  er	  því	  von	  mín	  að	  þetta	  verkefni	  varpi	  

ljósi	   á	   gildi	   þess	   að	   í	   skólastarfi	   sé	   lögð	  áhersla	   á	   fræðslu	  um	   jafnrétti	   kynjanna	  en	   sýni	  

jafnframt	  fram	  á	  möguleika	  þess	  að	  nýta	  barna-‐	  og	  unglingabækur	  á	  því	  sviði.	  Að	  lokum	  vil	  

þakka	  öllum	  þeim	  sem	  veittu	  mér	  stuðning	  og	  ráðleggingar	  við	  gerð	  þessa	  verkefnis.	  	  	  

Þetta	  lokaverkefni	  er	  samið	  af	  mér	  undirritaðri.	  Ég	  hef	  kynnt	  mér	  Siðareglur	  Háskóla	  

Íslands	   (2003,	   7.	   nóvember,	   http://www.hi.is/is/skolinn/sidareglur)	   og	   fylgt	   þeim	  

samkvæmt	  bestu	   vitund.	   Ég	   vísa	   til	   alls	   efnis	   sem	  ég	   hef	   sótt	   til	   annarra	   eða	   fyrri	   eigin	  

verka,	   hvort	   sem	  um	  er	   að	   ræða	  ábendingar,	  myndir,	   efni	   eða	  orðalag.	   Ég	  þakka	  öllum	  
sem	  lagt	  hafa	  mér	  lið	  með	  einum	  eða	  öðrum	  hætti	  en	  ber	  sjálf	  ábyrgð	  á	  því	  sem	  missagt	  

kann	  að	  vera.	  Þetta	  staðfesti	  ég	  með	  undirskrift	  minni.	  

	  

	  

	  

	  

	  

Reykjavík,	  ____.__________________	  20__	  

	  

_________________________________	   _________________________________	  

1 Inngangur	  

Í	   íslenskuhluta	   aðalnámskrár	   (2013,	   bls.	   97-‐99)	   segir	   að	   traust	   kunnátta	   í	  móðurmáli	   sé	  

meginundirstaða	   staðgóðrar	   menntunar	   og	   að	   hlutverk	   íslenskukennslu	   sé	   að	   efla	  

tjáningu	  og	  sköpun	   í	   töluðu	  og	  rituðu	  máli.	   Jafnframt	  sé	   lestur	  öflugt	  tæki	   til	  að	  afla	  sér	  

þekkingar	   og	   tjáning	   í	   ræðu	   og	   riti	   er	   ein	   af	   nauðsynlegum	   forsendum	   þátttöku	   í	   sam-‐
félaginu.	   Í	   íslenskunámi	   á	   að	   fræða	   um	   mál	   og	   bókmenntir	   auk	   þess	   að	   efla	   færni	   í	  

málnotkun.	   Lestur	   bókmennta	   er	  mikilvægur	   í	   íslenskukennslu.	  Með	   lestri	  margs	   konar	  

bókmennta	   kynnast	   nemendur	   best	   íslenskum	   menningararfi	   sem	   er	   að	   miklu	   leyti	  
bundinn	   í	   bókum.	   Það	   er	   mikilvægt	   að	   börn	   kynnist	   þessum	   menningararfi	   og	   öðlist	  

þannig	  sameiginlega	  menningarreynslu.	  Börn	  þurfa	  að	  lesa	  ýmiss	  konar	  bækur	  til	  þess	  að	  

kynnast	   mismunandi	   málnotkun.	   Það	   er	   síðan	   hlutverk	   kennara	   að	   sjá	   til	   þess	   að	  

nemendur	  fái	  tækifæri	  til	  þess	  að	  leika	  sér	  með	  tungumálið,	  leyfa	  þeim	  að	  prófa	  bæði	  hitt	  
og	  þetta	  og	  gera	  sér	  grein	  fyrir	  mikilvægi	  og	  möguleikum	  tungumálsins	  sem	  getur	  orðað	  

allar	   okkar	   hugsanir	   (Margrét	   Tryggvadóttir,	   2015,	   bls.	   8).	   Ungir	   nemendur	   finna	  

fyrirmyndir	   í	   bókmenntum	  og	   geta	   sett	   sig	   í	   spor	   persóna.	   Bókmenntakennsla	   í	   skólum	  
getur	  þannig	  stuðlað	  að	  sterkari	  sjálfsmynd	  nemenda	  og	  kennt	  þeim	  umburðarlyndi	  í	  garð	  

mismunandi	  menningarsamfélaga	  og	  minnihlutahópa	  (Aðalnámskrá	  grunnskóla,	  2013,	  bls.	  
97-‐99).	   Ég	   held	   að	   flestir	   séu	   sammála	   um	   að	   þetta	   séu	   gagnlegir	   þættir	   í	   almennri	  
menntun	  barna	  og	  unglinga.	  Lestur	  góðra	  bóka	  getur	  opnað	  fyrir	  lesendum	  dyr	  að	  öðrum	  

heimum	  þar	   sem	  við	  getum	   lesið	  um	   framandi	   lönd,	  gamla	   tíma	  og	  ólíka	  undraheima.	   Í	  
bókmenntum	   má	   sjá	   spegilmynd	   af	   samfélaginu	   sem	   við	   lifum	   í	   og	   kannski	   er	   enginn	  

heimur	  mikilvægari	  en	  sá	  sem	  við	  stöndum	  í	  hér	  og	  nú.	  Í	  speglinum	  getum	  við	  séð	  hver	  við	  

erum,	  hvert	  við	  stefnum,	  hvað	  má	  bæta	  og	  hvar	  rætur	  okkar	  liggja.	  	  

Með	  lestri	  bókmennta	  má	  efla	  margvíslega	  hæfni	  nemenda.	  Mikið	  er	  fjallað	  um	  hæfni	  

í	  aðalnámskrá	  og	  þar	  segir	  til	  dæmis	  að	  námshæfni	  sé	  undirstöðuþáttur	   í	  öllu	  skólastarfi	  

og	  til	  þess	  að	  öðlast	  fjölbreytilega	  hæfni,	  bæði	  almennt	  og	  á	  tilteknum	  sviðum,	  eiga	  nem-‐

endur	   að	   fá	   tækifæri	   til	   að	   fást	   við	   mismunandi	   viðfangsefni	   sem	   tengjast	   menningu	  

samfélagsins	  og	  fjalla	  um	  umhverfi	  barna	  og	  ungmenna	  í	  daglegu	  lífi.	  Þannig	  á	  að	  undirbúa	  
á	   nemendur	   undir	   áskoranir	   og	   verkefni	   daglegs	   lífs	   og	   hjálpa	   þeim	  að	   fóta	   sig	   í	   flóknu	  

samhengi	  náttúru	  og	  samfélags,	  hluta	  og	  hugmynda.	  Almenn	  menntun	  á	  að	  miða	  að	  því	  

að	   efla	   sjálfsskilning	   og	   hæfni	   til	   að	   gegna	   hlutverki	   í	   flóknu	  nútímasamfélagi	   sem	  gerir	  
margar	  og	  oft	  mótsagnakenndar	  kröfur	  til	  þegnanna.	  Nemendur	  þurfa	  að	  kunna	  að	  sækja	  

sér	  nýja	  þekkingu	  og	  leikni	  og	  að	  geta	  beitt	  þekkingu	  sinni.	  	  

Mat	   er	   órjúfanlegur	   þáttur	   í	   skólastarfi	   og	   megintilgangur	   námsmats	   er	   að	   veita	  

leiðbeinandi	   upplýsingar	   um	   nám	   nemenda	   og	   hvernig	   hefur	   tekist	   að	   ná	   markmiðum	  
þess.	  Hlutverk	  kennara	  í	  námsmati	  er	  að	  gera	  nemendum	  grein	  fyrir	  markmiðum	  náms	  og	  

hjálpa	   þeim	   til	   að	  meta	   eigin	   vinnu	   og	   framlag	   á	   raunhæfan	   hátt.	   Námsmat	   á	   að	   vera	  

fjölbreytt	  og	  taka	  mið	  af	  margbreytileika	  nemenda.	  Suma	  þætti	  menntunar	  er	  þó	  er	  erfitt	  
að	   meta.	   Dæmi	   um	   slíka	   þætti	   eru	   siðgæði	   og	   siðferðileg	   viðhorf,	   jafnrétti,	   lýðræði,	  

mannréttindi,	  borgaravitund,	  sjálfbærni	  og	  heilbrigði.	  Að	  meta	  þessa	  þætti	  krefst	  þess	  að	  

kennarar	   séu	   skapandi,	   hugmyndaríkir	   og	   leiti	   jafnvel	   nýrra	   og	   óhefðbundinna	   leiða	   til	  

þess	  að	  meta	  vinnu	  nemenda.	  Kennarar	  þurfa	  að	  treysta	  á	  eigin	  þekkingu	  og	  fagmennsku	  
til	  þess	  að	  geta	  metið	  þá	  þætti	  þar	  sem	  ómögulegt	  er	  að	  notast	  við	  staðlað	  námsmat.	  

Íslenskum	  skólum	  ber	  lagaleg	  skylda	  til	  þess	  að	  sinna	  kennslu	  um	  jafnrétti.	  Aðalnám-‐

skrá	  grunnskóla	  er	  ætlað	  að	  útfæra	  nánar	  ákvæði	  laga	  en	  hún	  á	  líka	  að	  vera	  stjórntæki	  til	  
að	   fylgja	   þeim	   eftir	   og	   í	   nýjustu	   aðalnámskránni	   (2011)	  má	   sjá	  meiri	   áherslu	   en	   áður	   á	  

jafnrétti.	   Jafnrétti	   er	   til	   dæmis	   einn	   af	   grunnþáttum	   menntunar	   en	   grunnþættirnir	   og	  

hugmyndir	   þeirra	   eiga	   að	   fléttast	   inn	   í	   allt	   skólastarf	   og	   endurspeglast	   í	   starfsháttum,	  

samskiptum	  og	  skólabrag.	  Þrátt	  fyrir	  skýr	  ákvæði	  í	  lögum	  og	  áherslur	  aðalnámskrár	  er	  ekki	  
verið	   að	   framfylgja	   því	   sem	   þar	   kemur	   fram	   í	   skólum	   landsins,	   í	   flestum	   skólum	   er	   til	  

dæmis	   ekki	   skipulögð	   jafnréttisfræðsla	   (Þorgerðar	   Einarsdóttir	   og	   Ingólfur	   Ásgeir	  
Jóhannesson,	   2011).	   Ein	   af	   ástæðunum	   fyrir	   því	   að	   jafnréttisfræðslu	   er	   ekki	   sinnt	   í	  
grunnskólum	  er	  að	  ekki	  er	  lögð	  mikil	  áhersla	  á	  kynjafræði	  í	  kennaramenntun.	  Til	  þess	  að	  

geta	  kennt	  um	  jafnrétti	  þurfa	  kennarar	  að	  hafa	  menntun	  við	  hæfi	  og	  það	  væri	  mikilvægt	  
skref	  í	  átt	  að	  jafnrétti	  kynjanna	  að	  í	  kennaranámi	  væri	  í	  það	  minnsta	  eitt	  skyldunámskeið	  í	  
kynjafræði.	   Kennarar	   þurfa	   að	   hafa	   þekkingu	   á	   og	   geta	   beitt	   helstu	   hugtökum	  

kynjafræðinnar.	   Viðfangsefni	   kynjafræðinnar	   eru	   fjölbreytt	   og	   tengjast	   meðal	   annars	  
hugtökunum	  kyngervi,	  kynjun,	  kvenleika	  og	  karlmennsku.	  

Hér	  á	  eftir	  verður	  fjallað	  nánar	  um	  gildi	  barnabókmennta	  og	  sérkenni	  þeirra.	  Sjónum	  
verður	  síðan	  beint	  að	  þeirri	  hæfni	  sem	  má	  efla	  í	  bókmenntakennslu	  og	  hugmyndir	  verða	  

settar	   fram	   um	   námsmat.	   Þá	   verður	   fjallað	   um	   jafnréttisfræðslu,	   einkum	   kennslu	   um	  

kynjajafnrétti.	  Fjallað	  verður	  um	  tvo	  rithöfunda,	  þau	  Stefán	  Jónsson	  og	  Gerði	  Kristnýju	  og	  
bækur	  þeirra	  Sagan	  hans	  Hjalta	  litla,	  Óli	  frá	  Skuld,	  Garðurinn	  og	  Dúkka.	  Að	  lokum	  verða	  

settar	   fram	   hugmyndir	   um	   það	   hvernig	   mætti	   nýta	   þessar	   bækur	   í	   kennslu,	   hvaða	  

kennsluaðferðir	   væri	   hægt	   að	   nota,	   hvaða	   verkefni	   mætti	   leggja	   fyrir	   nemendur	   og	  
hvernig	   væri	   eðlilegt	   að	  meta	  þá	   vinnu.	  Verkefninu	  er	  ætlað	  að	   varpa	   ljósi	   á	  möguleika	  

barna-‐	   og	   unglingabóka,	   ekki	   bara	   í	   íslenskukennslu	   heldur	   hvernig	   megi	   nýta	   þær	   í	  

annarri	  kennslu	  og	   leitast	  verður	  við	  að	  svara	  rannsóknarspurningunni:	  Hvernig	  má	  nýta	  

barnabókmenntir	  í	  kennslu,	  einkum	  í	  kennslu	  um	  jafnrétti?	  	  

2 Um	  barna-‐	  og	  unglingabókmenntir	  

2.1 Gildi	  barna-‐	  og	  unlingabókmennta	  

Bókmenntakennsla	   í	   grunnskóla	   á	   að	   færa	   nemendum	   þekkingu,	   skilning	   og	   áhuga	   á	  

bókmenntum	  og	  þjálfun	  í	  að	  tjá	  skoðanir	  sínar.	  Það	  er	  ekki	  nóg	  að	  lesa	  bara	  og	  lesa	  með	  
það	  að	  markmiði	  að	   fjölga	   lestrarmínútum,	  heldur	  verða	  nemendur	  að	  skilja	   textann	  og	  

mynda	  sér	  skoðun	  á	  honum.	  Nemendur	  geta	  lært	  mjög	  mikið	  á	  lestri	  bókmennta,	  ekki	  síst	  

um	  samfélagið	  sem	  þau	  búa	  í	  (Brynhildur	  Þórarinsdóttir,	  2006).	  Góð	  barna-‐	  eða	  unglinga-‐
bók	  getur	  verið	  skemmtileg,	  spennandi	  og	  fyndin	  en	  á	  sama	  tíma	  fræðandi,	  veitt	   tilfinn-‐

ingum	  útrás	  og	  hvatt	  börn	  og	  unglinga	  til	  umhugsunar	  og	  verið	  vettvangur	  umræðna.	  Auk	  

þess	  getur	  hún	  víkkað	  sjóndeildarhring	  lesenda	  og	  kennt	  þeim	  siðferðisgildi	  sem	  byggja	  á	  
mannúð	   og	   fordómaleysi.	   Góðar	   bækur	   örva	   einnig	   ímyndunarafl	   og	   þroska	   samskipta-‐

hæfni.	  Börn	  og	  unglingar	  kynnast	   í	  bókum	  persónum	  sem	  þeir	  tengja	  við	  og	  geta	  jafnvel	  

speglað	  sjálf	  sig	  í	  en	  á	  sama	  tíma	  öðlast	  þau	  færni	  í	  því	  að	  setja	  sig	  í	  spor	  annarra.	  	  

2.2 Eru	  barnabækur	  til?	  

Barnabækur	  hafa	  í	  gegnum	  tíðina	  orðið	  vettvangur	  deilna	  þar	  sem	  tekist	  er	  á	  um	  það	  hvað	  

eigi	   að	   standa	   í	   bókum	   fyrir	   börn,	   hvernig	   eigi	   að	   skrifa	   þær	   og	   hvernig	   eigi	   að	   setja	  
efnið	  fram.	  Stundum	  hefur	  verið	  talað	  um	  að	  hlutverk	  barnabóka	  eigi	   fyrst	  og	  fremst	  að	  

vera	  uppeldislegt,	  þær	  eigi	  að	  mennta	  börn	  og	  kenna	  þeim	  góða	  siði.	   Í	  bókum	  fyrir	   full-‐
orðna	  eigi	  hins	  vegar	  frekar	  að	  vera	  áhersla	  á	  hið	  listræna	  eða	  fagurfræðilega.	  Aðrir	  segja	  

að	  hið	  listræna	  og	  fagurfræðilega	  eigi	  ekki	  aðeins	  heima	  í	  bókum	  fyrir	  fullorðna,	  sú	  áhersla	  

eigi	  alveg	  jafn	  mikið	  erindi	  í	  bókum	  fyrir	  börn	  og	  unglinga.	  Síðan	  eru	  það	  þeir	  sem	  segja	  að	  

barnabækur	  séu	  ekki	  til.	  Dagný	  Kristjánsdóttir	  (2015,	  bls.	  12)	  segir	  þessa	  staðhæfingu	  þó	  

ekki	   byggjast	   á	   því	   ,,að	  menn	   viti	   ekki	   að	   barnabækur	   séu	   raunverulegt	   bókmenntasvið	  

sem	  skilji	  sig	  frá	  fullorðinsbókum	  heldur	  telja	  þeir	  að	  aðgreiningin	  eigi	  ekki	  rétt	  á	  sér.	  Það	  

séu	  útgefendur	  og	  auglýsendur	   sem	  hafi	   foreldra	  og	  börn	  að	   féþúfu	  með	  því	   að	  búa	   til	  

þörf	  og	  vörumerki	  sem	  séu	  ónauðsynleg	  með	  öllu.”	  

Jafnframt	  hefur	   verið	  bent	  á	  það	  að	  bækur	  ætlaðar	  börnum	  séu	  alltaf	   á	   forsendum	  

hinna	  fullorðnu.	  Bækur	  sem	  ætlaðar	  eru	  börnum	  eru	  jú	  alltaf	  skrifaðar	  af	  fullorðnum	  fyrir	  

börn,	   af	   einum	   þjóðfélagshóp	   handa	   öðrum	   þjóðfélagshóp,	   sem	   er	   algjörlega	   valda-‐
laus.	  Alls	   staðar	  í	   heiminum	   eru	   börn	   tekjulaus,	   þau	   hafa	   ekki	   kosningarétt	   og	   eru	   háð	  

fullorðnum	  á	  allan	  hátt.	  Staða	  barnsins	  sem	  er	  valdalaust	  og	  öðrum	  háð	  hlýtur	  þess	  vegna	  

að	  hafa	  áhrif	  á	  bæði	  efni	  og	  innihald	  bóka	  fyrir	  börn	  (Dagný	  Kristjánsdóttir,	  2005,	  bls.	  14-‐

18).	  Jacqueline	  Rose,	   sálgreinandi	   og	   bókmenntafræðingur,	   segir	   að	   fullorðnir	   höfundar	  

barnabóka	   skrifi	   alltaf	   fyrir	   tilbúinn	   lesanda	   ,,sem	   eigi	   að	   vera	   fulltrúi	   allra	   barna	   eða	  
bernskunnar”	  (Dagný	  Kristjánsdóttir,	  2015,	  bls.	  14)	  	  og	  þess	  vegna	  sé	  ekki	  hægt	  að	  tala	  um	  

barnabækur.	  Hún	   segir	   jafnframt	  að	  ómögulegt	   sé	  að	   tala	  um	  barn-‐ið	  og	  að	   ,,bernskan”	  

felist	   aðeins	   í	   hugmyndum	   fólks	   og	   ályktanir	   um	  hana.	   ,,Raunveruleg	   börn	   eru	   að	   sjálf-‐
sögðu	  til,	  það	  vitum	  við	  öll,	  en	  það	  hvernig	  þau	  ,,eru”	  og	  hvernig	  við	  komum	  fram	  við	  þau	  

byggist	  á	  því	  hvernig	  þau	  eru	  túlkuð,	  skilin	  og	  skilgreind”	  og	  ,,þegar	  barnabókum	  er	  haldið	  

að	  börnum	  er	  þessi	  tilbúna	  mynd	  af	  börnum	  innrætt	  þeim	  og	  þau	  læra	  þar	  hinar	  ,,réttu”	  

tilfinningar	  bernskunnar.”	  (Dagný	  Kristjánsdóttir,	  2015,	  bls.	  15)	  

2.3 Sérkenni	  barnabóka	  

Í	   frásögnum	   barnabóka	   sem	   virðast	   einfaldar	   og	   einlægar	   felast	   oft	   misjafnlega	   dulin	  

skilaboð	   til	   eldri,	   innbyggðs	   lesanda.	   Þessi	   frásagnartækni	   er	   kölluð	   tvíþætt	   ávarp.	  
Merkingarmyndun	  textans	  er	  þá	  á	  svo	  víðu	  sviði	  að	  börn	  og	  fullorðnir	  geta	  notið	  hennar	  

saman	  á	  mismunandi	  hátt.	  Einlægni	  sögumanns	  í	  þessum	  sögum	  höfðar	  bæði	  til	  barna	  og	  
fullorðinna	  en	  hlustendur	  fylla	  upp	  í	  listrænar	  eyður	  textans	  á	  mismunandi	  hátt	  eftir	  aldri	  
og	   reynslu.	   Þannig	   geta	   barnabækur	   bókstaflega	   vaxið	   með	   ungum	   lesendum	   (Dagný	  

Kristjánsdóttir,	   2015,	   bls.	   21)	   Bækur	   Stefáns	   Jónssonar	   eru	   góð	   dæmi	   um	   sögur	   með	  
tvíþættu	   ávarpi	   (Silja	   Aðalsteinsdóttir,	   2005b,	   bls.	   82).	   Tvíþætt	   ávarp	   er	   ólíkt	   bæði	  

einföldu	  og	  tvöföldu	  ávarpi.	  Einfalt	  ávarp	  er	  þegar	  sögumaður	  tekur	  sér	  stöðu	  hjá	  hlust-‐

anda	  og	  talar	  um	  börn	  við	  börn	  en	  tvöfalt	  ávarp	  er	  þegar	  gert	  er	  ráð	  fyrir	  bæði	  ungum	  og	  
gömlum	  lesanda	  og	  sögumaður	  talar	  þá	  gjarnan	  til	  eldri	  lesanda	  um	  barnið	  og	  það	  getur	  

verið	  á	  góðlátlegan	  eða	  niðrandi	  hátt	  (Dagný	  Kristjánsdóttir,	  2005,	  bls.	  28).	  

Algengasta	   mynstrið	   sem	   finna	   má	   í	   barnabókum	   er	   heima	   –	   farið	   að	   heiman	   –	  

ævintýri	  –	  heimkoma.	  Heima	  er	  öruggt	  en	   leiðinlegt,	  þar	  gerist	  ekkert	  og	  söguhetjan	  fer	  
þess	   vegna	  að	  heiman.	  Úti	   í	   heimi	   er	   spennandi	   en	  hættulegt	  og	  eftir	   að	  hafa	   sigrast	   á	  

þrautum	  og	  aflað	  sér	  nýrrar	  þekkingar	  snúa	  hetjurnar	  aftur	  heim.	  Frásagnargerð	  í	  barna-‐

bókum	  hreyfist	  oftast	  áfram	  í	  gegnum	  upphaf	  –	  miðja/ris	  –	  endir.	  Önnur	  algeng	  bygging	  
barnabóka	  er	  röð	  af	  uppákomum	  sem	  allar	  hafa	  eigin	  byggingu	  og	  stundum	  er	  það	  sama	  

persónan	   sem	   lendir	   í	   ævintýrunum.	   Dæmi	   um	   slíka	   uppbyggingu	  má	   til	   dæmis	   finna	   í	  

fjölmörgum	   prakkarasögum.	   Auk	   þessara	   frásagnagerða	   má	   nefna	   rammafrásögn	   og	  

speglunarbyggingu.	  Allar	  þessar	  aðferðir	  við	  að	  segja	  sögu	  eiga	  það	  sameiginlegt	  að	  enda	  
vel	   en	   talað	   hefur	   verið	   um	   góðan	   endi	   sem	   eitt	   helsta	   einkenni	   barnabóka	   (Dagný	  

Kristjánsdóttir,	  2005,	  bls.	  19-‐21).	  Það	  er	  þó	  ekki	  endilega	  algilt	  að	  barnabækur	  endi	  vel	  og	  

Dagný	   Kristjánsdóttir	   (2005,	   bls.	   21)	   segir	   ,,Eitt	   er	   kannski	   að	   enda	   sögu	   á	   rökréttan	   og	  

,,réttan”	   hátt	   formlega	   en	   það	   þarf	   kannski	   ekki	   að	   vera	   sálfræðilega	   ,,réttur”	   eða	  

jákvæður	  endir.”	  

Höfundar	  barnabóka	  passa	  stundum	  of	  vel	  upp	  á	  það	  að	  upplýsingar	  sem	  þeim	  finnast	  

nauðsynlegar	  fari	  ekki	  fram	  hjá	  lesendum.	  Textinn	  á	  að	  geyma	  öll	  svör	  og	  höfundur	  á	  að	  

skilja	   og	   túlka	   fyrir	   lesandann.	   Þeir	   treysta	   þeim	   ekki	   til	   að	   vinna	   sjálfir	   í	   textanum.	   Í	  

fullorðinsbókum	  á	  hins	  vegar	  að	  vera	  texti	  sem	  er	  fullur	  af	  listrænum	  eyðum	  og	  áhersla	  er	  
lögð	   á	   hið	   fagurfræðilega.	   Það	   nægir	   að	   líta	   á	   bækur	   Stefáns	   Jónssonar	   og	   Gerðar	  

Kristnýjar,	  sem	  eru	  til	  umfjöllunar	  hér,	  til	  þess	  að	  sjá	  að	  hið	  listræna	  getur	  vel	  átt	  heima	  í	  

bókum	  fyrir	  börn	  og	  unglinga.	  Bestu	  barnabókahöfundarnir	  geta	  unnið	  með	  tvíræðni	  og	  
margræðni	  þannig	  að	  það	  henti	  ungum	  lesanda.	  Skáldskapur	  gerir	  ráð	  fyrir	  að	   lesandinn	  

sé	  líka	  skáld	  sem	  vinnur	  á	  meðan	  hann	  les.	  Hann	  sér	  fyrir	  sér	  atvik	  og	  persónur,	  hugsar	  og	  

fyllir	  upp	  í	  listrænar	  eyður	  í	  textanum.	  Mestu	  máli	  skiptir	  þó	  að	  sögumaðurinn	  sýni	  ungum	  
hlustanda	  bæði	  einlægni	  og	  trúnað	  og	  geti	  þannig	  leitt	  hann	  í	  gegnum	  hvaða	  ógöngur	  sem	  

er,	   óskaddaðan	  en	   reynslunni	   ríkari.	   Barna-‐	   og	  unglingabækur	   geta	  nefnilega	   fjallað	  um	  

hvað	   sem	  er,	   jafnvel	  ofbeldi	  og	  dauða,	  og	  þá	   skiptir	  mestu	  að	   sögumaður,	   sá	   sem	  segir	  

söguna,	  eigi	  í	  nánu	  og	  einlægu	  sambandi	  við	  þann	  sem	  hlustar.	  Sögumaður	  þarf	  alltaf	  að	  
sýna	   lesanda	   fulla	   virðingu	   og	   leiða	   hann	   varfærnislega	   í	   gegnum	   hætturnar	   (Silja	  

Aðalsteinsdóttir,	  2005b,	  bls.	  81).	  Bókmenntakennsla	  gefur	  ótal	  tækifæri	  til	  umræðna	  við	  
nemendur	  um	  viðkvæm	  eða	  erfið	  mál	  án	  þess	  að	  þeir	  séu	  sjálfir	  í	  brennidepli.	  Hægt	  er	  að	  
fjalla	  um	  reynslu	  og	  tilfinningar	  persóna	   í	  bókunum,	  nemendur	  geta	  þá	  verið	  óhræddari	  

við	  að	  tjá	  sig	  og	  þurfa	  ekki	  endilega	  að	  vísa	  til	  eigin	  reynslu	  eða	  upplifunar.	  

Það	   getur	   verið	   áhugavert	   að	   skoða	  hvaða	  hugmyndum	  barnabækur	  hafa	   á	   ýmsum	  

tímabilum	  sögunnar	  haldið	  að	  börnum.	  Þannig	  má	  sjá	  hvaða	  mynd	  þær	  gefa	  af	  samfélag-‐
inu	  og	  hvernig	  sú	  mynd	  kemur	  heim	  og	  saman	  við	  raunveruleikann	  (Silja	  Aðalsteinsdóttir,	  

2005b,	   bls.	   80).	   Það	   hefur	   alltaf	   verið	   hlutverk	   bókmennta	   að	   gefa	  mynd	   af	   raunveru-‐

leikanum	  en	  það	  krefst	  hins	  vegar	  hugrekkis	  að	  sýna	  raunsæja	  mynd	  af	  veruleikanum	  eins	  
og	   hann	   er.	   Höfundur	   þarf	   að	   takast	   á	   við	   flækjur	   og	   þversagnir	   samfélagsins	   og	   vera	  

meðvitaður	  um	  að	  ekki	  er	  endilega	  allt	  sem	  sýnist.	  Þeir	  höfundar	  sem	  vilja	  ekki,	  geta	  ekki	  

eða	  þora	  ekki	  að	  fjalla	  um	  veruleikann	  eins	  og	  hann	  er	   flýja	  hann	  alveg	  eða	  þykjast	  ekki	  
vita	  af	  honum	  (Silja	  Aðalsteinsdóttir,	  1981,	  bls.	  33).	  

Venjulega	  er	  boðskapur	  barnabóka	  sá	  að	   foreldrar	  hafi	   rétt	   fyrir	   sér	  og	  börn	  eigi	  að	  

hlýða.	  Fullorðinsheimurinn	  er	  oft	  einfaldur,	  þægilegur	  og	  öruggur.	  Þetta	  er	  ekki	  boðskapur	  
bóka	  þeirra	  Stefáns	  Jónssonar	  og	  Gerðar	  Kristnýjar	  sem	  eru	  til	  umfjöllunar	  hér.	   Í	  bókum	  

þeirra	  er	   fátt	  einfalt	  og	  sögur	  Stefáns	  eru	   til	  dæmis	  með	  djúpum	  og	  margræðum	  undir-‐

texta	  sem	  þroskar	  lesendur	  og	  fær	  þá	  til	  að	  halda	  áfram	  frá	  þeim	  stað	  sem	  þeir	  standa	  á.	  

Hann	  hvetur	  ekki	   til	  hlýðni	  heldur	  vill	  hann	  að	  börn	  prófi	  sjálf,	  hugsi	  sjálf	  og	  ákveði	  sjálf	  

hvað	  þau	  vilja	  gera.	  Hann	  tekur	  sér	  stöðu	  með	  barninu	  gegn	  foreldrum	  þess	  og	  vill	  að	  þau	  
taki	  reglur	  hinna	  fullorðnu	  til	  endurmats.	  Því	  hefur	  verið	  haldið	  fram	  að	  góðar	  barna-‐	  og	  

unglingabækur	  séu	  einmitt	  bækur	  sem	  hvetji	  til	  sjálfstæðis	  og	  jafnvel	  óhlýðni	  við	  fullorðna	  

(Silja	  Aðalsteinsdóttir,	  2005a,	  bls.	  17).	  Sögur	  Gerðar	  hvetja	  líka	  til	  sjálfstæðis	  og	  oft	  þurfa	  
börn	  og	  ungmenni	  að	  leysa	  mál	  upp	  á	  eigin	  spýtur.	  	  

3 Bókmenntakennsla	  og	  hæfni	  	  

Með	   lestri	  bókmennta	  má	  efla	  margvíslega	  hæfni	  nemenda.	  Mikið	  er	   fjallað	  um	  hæfni	   í	  

aðalnámskrá	  og	  þar	  segir	  til	  dæmis	  að	  námshæfni	  sé	  undirstöðuþáttur	  í	  öllu	  skólastarfi	  og	  

til	   þess	   að	   öðlast	   fjölbreytilega	   hæfni,	   bæði	   almennt	   og	   á	   tilteknum	   sviðum,	   eiga	   nem-‐

endur	   að	   fá	   tækifæri	   til	   að	   fást	   við	   mismunandi	   viðfangsefni	   sem	   tengjast	   menningu	  
samfélagsins	  og	  fjalla	  um	  umhverfi	  barna	  og	  ungmenna	  í	  daglegu	  lífi.	  Nemendur	  þurfa	  að	  

kunna	  að	  sækja	  sér	  nýja	  þekkingu	  og	   leikni	  og	  að	  geta	  beitt	  þekkingu	  sinni.	  Þeir	  eiga	  að	  

verða	   meðvitaðir	   um	   mikilvægi	   þess	   að	   vera	   ábyrgir	   og	   skapandi	   í	   þekkingarleit	   sinni,	  
ígrunda	   og	   rökstyðja.	   Námshæfni	   byggist	   á	   sjálfsskilningi	   og	   áhuga	   en	   einnig	   á	   því	   að	  

þekkja	   eigin	   styrkleika	   og	   veikleika	   og	   vera	   fær	   um	   að	   taka	   ákvarðanir	   á	   þeim	   grunni.	  

Eðlislæg	  forvitni	  barna	  og	  ungmenna	  er	  þannig	  í	  forgrunni	  en	  einnig	  áhugahvöt	  þeirra,	  trú	  

á	   eigin	   getu	   og	   hæfileika	   til	   að	   beita	   hæfni	   sinni	   í	   margvíslegum	   viðfangsefnum	   á	  
uppbyggilegan	   hátt.	   Þetta	   kallar	   á	   örvandi	   námsumhverfi	   en	   nemendur	   þurfa	   að	   geta	  

samþætt	  þekkingu	  sína	  og	  leikni	  á	  sama	  tíma	  og	  þeir	  þjálfast	  í	  samskiptum	  sem	  byggjast	  á	  

virðingu	  fyrir	  mannréttindum	  og	  jafnrétti.	  Nemendur	  þurfa	  að	  fá	  tækifæri	  til	  þess	  að	  æfa	  
sig	   í	   að	   tjá	   skoðanir	   sínar	   og	   útskýra	   verklag	   sitt	   á	   ábyrgan,	   gagnrýninn	   og	   skýran	   hátt	  

(Aðalnámskrá	  grunnskóla,	  2011,	  bls.	  25)	  	  

Nemandi	  á	  að	  öðlast	  hæfni	  til	  þess	  að	  ígrunda	  það	  sem	  hann	  veit	  og	  getur.	  Hæfni	  felur	  

bæði	  í	  sér	  vitneskju	  og	  færni,	  nemandi	  á	  að	  geta	  nýtt	  sér	  það	  sem	  hann	  veit.	  Nemandi	  þarf	  

að	  geta	  skilið	  og	  ígrundað	  þá	  þekkingu	  sem	  hann	  hefur	  og	  hann	  þarf	  að	  vita	  hvernig	  hægt	  

er	  að	  beita	  þeirri	  þekkingu.	  Í	  ígrundun	  felst	  metahugsun	  (e.	  metacognition),	  að	  nemendur	  

hugsi	  um	  eigin	  hugsun	  eða	  það	  sem	  er	  gert,	  sagt,	  skrifað	  og	  lesið.	  Ígrundun	  getur	  líka	  verið	  
að	  skoða	  sjálfan	  sig,	  eigið	  orðalag,	  samskipti	  við	  aðra	  og	  vinnu.	  Auk	  þess	  hefur	  verið	  talað	  

um	  ákveðna	  hæfni	  sem	  felst	  í	  því	  að	  vera	  meðvitaður	  um	  eigin	  stöðu	  og	  annarra,	  að	  setja	  
sig	  í	  spor	  annarra	  og	  að	  geta	  séð	  mál	  frá	  ólíkum	  hliðum	  (Aase,	  2010,	  bls.	  166-‐167).	  	  

Hlutverk	  skólakerfisins	   felst	  meðal	  annars	   í	  því	  að	  búa	  nemendur	  undir	  áskoranir	  og	  

verkefni	  daglegs	   lífs	  og	  hjálpa	  þeim	  að	   fóta	   sig	   í	   flóknu	  samhengi	  náttúru	  og	   samfélags,	  

hluta	  og	  hugmynda.	  Almenn	  menntun	  á	  að	  miða	  að	  því	  að	  efla	  sjálfsskilning	  og	  hæfni	  til	  
að	   gegna	   hlutverki	   í	   flóknu	   nútímasamfélagi	   sem	   gerir	  margar	   og	   oft	  mótsagnakenndar	  

kröfur	   til	   þegnanna.	   Hæfni	   er	   meira	   en	   þekking	   og	   leikni,	   hún	   felur	   í	   sér	   viðhorf	   og	  

siðferðisstyrk,	   tilfinningar,	   félagsfærni	   og	   sköpunarmátt.	   Nemendur	   þurfa	   að	   vita	   hvað	  
þeir	  vita	  og	  hvað	  þeir	  geta	  og	  hvernig	  best	  væri	  að	  beita	  þekkingu	  sinni	  og	  leikni	  til	  að	  hafa	  

áhrif	  á	  umhverfi	  sitt	  og	  bæta	  það	  (Aðalnámskrá	  grunnskóla,	  2011,	  bls.	  24).	  Lykilhæfni	  er	  

hæfni	   nemenda	   sem	   byggist	   á	   grunnþáttum	  menntunar	   og	   áhersluþáttum	   í	   lögum	   um	  

grunnskóla.	   Lykilhæfni	   á	   að	   meta	   á	   öllum	   námssviðum	   og	   í	   öllum	   námsgreinum.	  
Bókmenntakennsla	  býður	  upp	  á	  óteljandi	  möguleika	  þegar	  kemur	  að	  því	  að	  efla	  þá	  hæfni	  

sem	  hér	   hefur	   verið	   fjallað	   um.	  Nemendur	   kynnast	   íslenskum	  menningararfi	   sem	   er	   að	  

miklu	  leyti	  bundinn	  í	  bókum	  en	  þau	  fá	  líka	  tækifæri	  til	  þess	  að	  kljást	  við	  viðfangsefni	  sem	  
fjalla	  um	  umhverfi	  þeirra	  í	  daglegu	  lífi.	  

3.1 Námsmat	  

Megintilgangur	  námsmats	  í	  skólastarfi	  er	  að	  veita	  leiðbeinandi	  upplýsingar	  um	  námið	  og	  
hvernig	   hefur	   tekist	   að	   ná	   markmiðum	   þess.	   Hlutverk	   kennara	   í	   námsmati	   er	   að	   gera	  

nemendum	  grein	  fyrir	  markmiðum	  náms	  og	  hjálpa	  þeim	  til	  að	  meta	  eigin	  vinnu	  og	  framlag	  

á	   raunhæfan	   hátt.	   Það	   á	   að	   leggja	   áherslu	   á	   leiðsagnarmat	   sem	   byggist	   á	   því	   að	   nem-‐

endum	  velti	  reglulega	  fyrir	  sér	  námi	  sínu,	  hvernig	  gengur	  að	  ná	  markmiðum	  og	  hvert	  skal	  
stefna.	  Námsmat	   á	   auk	  þess	   að	   vera	   fjölbreytt	  og	   taka	  mið	  af	   nemendum,	  endurspegla	  

áherslur	   í	  kennslu	  og	  vera	   í	  samræmi	  við	  hæfniviðmið.	  Kennari	  á	  meðal	  annars	  að	  meta	  
munnleg,	   verkleg,	   skrifleg	   og	   myndræn	   verkefni,	   stuttar	   afmarkaðar	   æfingar	   og	   dýpri	  
athuganir	  og	  bæði	  einstaklings-‐	  og	  hópverkefni.	  	  

Þegar	  unnið	  er	  með	  barnabókmenntir	  í	  kennslu	  má	  velta	  fyrir	  sér	  að	  hve	  miklu	  leyti	  er	  

hægt	   að	   notast	   við	   staðlað	   námsmat.	   Þegar	   viðfangsefnið	   krefst	   þess	   að	   hver	   nemandi	  

túlki	  það	  og	  skilji	  á	   sinn	  hátt	  má	  spyrja	  hvort	  námsmat	  ætti	  ekki	  að	  vera	   í	   samræmi	  við	  
það,	  einstaklingsbundið,	  fjölbreytt	  og	  taka	  mið	  af	  margbreytilegum	  nemendahóp.	  	  	  	  

Vissa	  þætti	  í	  menntun	  grunnskóla	  er	  erfitt	  að	  meta.	  Dæmi	  um	  slíka	  þætti	  eru	  
siðgæði	  og	  siðferðileg	  viðhorf,	  jafnrétti,	  lýðræði,	  mannréttindi,	  borgaravitund,	  

sjálfbærni	  og	  heilbrigði.	  Skólar	  skulu	  sjálfir	  móta	   leiðir	   til	  að	  meta	  slíka	  þætti	  

en	   sjálfsmat	   nemenda,	   jafningjamat,	   foreldramat	   og	   mat	   á	   skólabrag	   geta	  
hentað	  sem	  hluti	  af	  innra	  mati	  skóla.	  Hafa	  verður	  hugfast	  að	  sum	  markmið	  eru	  

þess	   eðlis	   að	  ekki	   kemur	   fram	   fyrr	   en	   síðar	   á	   lífsleiðinni	   hvort	  þeim	  var	  náð	  

eða	  ekki	  (Aðalnámskrá	  grunnskóla,	  2011,	  bls.	  55).	  	  

Kennarar	   þurfa	   að	   vera	   skapandi	   til	   þess	   að	   meta	   þessa	   þætti,	   hugmyndaríkir	   og	   leita	  

nýrra	  og	  óhefðbundinna	   leiða.	  Það	  er	  verðugt	  verkefni.	  Það	  er	  oft	  auðvelt	  að	  notast	  við	  

staðlað	  námsmat,	  próf	  og	  lokaðar	  spurningar	  sem	  kanna	  þekkingu	  nemenda	  en	  í	  þessum	  

þáttum	   á	   það	   einfaldlega	   ekki	   við.	   Kennarar	   þurfa	   að	   treysta	   á	   eigin	   þekkingu	   og	  
fagmennsku	   til	   þess	   að	   geta	   metið	   þessa	   þætti	   þar	   sem	   ómögulegt	   er	   að	   notast	   við	  

staðlað	  námsmat.	  Hér	  verða	  settar	   fram	  hugmyndir	  um	  tvenns	  konar	  námsmatsaðferðir	  

sem	  hægt	  væri	  að	  nota	  í	  bókmenntakennslu	  og	  kennslu	  um	  jafnrétti.	  	  	  

Í	  kennslu	  um	  jafnrétti,	  lýðræði	  og	  önnur	  siðferðileg	  viðhorf	  er	  oft	  notast	  við	  umræðu-‐	  

og	  spurnaraðferðir.	  Við	  mat	  á	  umræðum	  getur	  kennari	  til	  dæmis	  notast	  við	  matslista	  og	  
metið	  frammistöðu	  nemenda	  um	  leið	  og	  athugun	  er	  skráð.	  Dæmi	  um	  slíkan	  matslista	  má	  

sjá	  hér:	  	  

Nemandi:	   alltaf	   oftast	   sjaldan	   nánast	  aldrei	  

Skýrir	  mál	  sitt	  vel	   	   	   	   	  

Hlustar	  á	  aðra	   	   	   	   	  

Tekur	  virkan	  þátt	   	   	   	   	  

Spyr	  góðra	  spurninga	   	   	   	   	  

Styður	  aðra	   	   	   	   	  

Styður	  mál	  sitt	  með	  rökum	   	   	   	   	  

(Byggt	  á	  dæmi	  um	  matslista	  í	  Ingvar	  Sigurgeirsson,	  2011,	  bls.	  89)	  

Auk	  þess	  getur	  verið	  gagnlegt	  að	  notast	  við	  sjálfsmat.	  Þá	  er	  lögð	  áhersla	  á	  virka	  þátttöku	  

og	  ábyrgð	  nemenda.	  Nemendur	  skilja	  þannig	  betur	  til	  hvers	  er	  ætlast	  af	  þeim	  og	  þeir	  gera	  

sér	   betur	   grein	   fyrir	   eigin	   styrkleikum	   en	   líka	   í	   hverju	   þeir	   eru	   ekki	   jafn	   sterkir.	   Þegar	  
sjálfsmatsaðferðir	   eru	   notaðar	   geta	   nemendur	   til	   dæmis	   haldið	   dagbækur	   eða	  

leiðarbækur	   þar	   sem	  þeir	   setja	   fram	  hugleiðingar	   sínar	   um	  námið.	  Matið	   byggir	   líka	   að	  
samræðum	  kennara	  og	  nemenda	  þar	  sem	  rætt	  er	  hvernig	  hafi	  til	  tekist	  og	  nemendur	  eru	  
hvattir	  til	  þess	  að	  leggja	  mat	  á	  eigið	  nám	  og	  frammistöðu.	  Hér	  má	  líka	  nefna	  jafningjamat	  

þar	  sem	  nemendur	  meta	  hvorn	  annan.	  Þessar	  aðferðir	  krefjast	  ábyrgrar	  afstöðu	  og	  hefur	  
þannig	  uppeldisgildi	  (Ingvar	  Sigurgeirsson,	  2011,	  bls.	  91).	  	  

Dæmi	  um	  matsatriði	  fyrir	  sjálfsmat:	  

Hversu	  vel	  vinn	  ég?	   alltaf	   oftast	   stundum	   aldrei	   ekki	  viss	  

Ég	  tek	  þátt	  í	  verkefnum	   	   	   	   	   	  

Ég	  hlusta	  vel	  á	  aðra	   	   	   	   	   	  

Ég	  vinn	  vel	  með	  öðrum	   	   	   	   	   	  

Ég	  vinn	  vel	  ein/n	   	   	   	   	   	  

	  (Ingvar	  Sigurgeirsson,	  2011,	  bls.	  91)	  

4 Jafnréttisfræðsla	  í	  grunnskólum	  

Í	  þessum	  kafla	  verður	  sjónum	  beint	  að	  kynjajafnrétti,	  stöðu	  jafnréttisfræðslu	  í	  skólum	  og	  

að	   lokum	   verður	   fjallað	   um	   hvernig	   megi	   nýta	   barna-‐	   og	   unglingabækur	   í	   fræðslu	   um	  

jafnrétti	   kynjanna.	   Íslenskum	   skólum	   ber	   lagaleg	   skylda	   til	   þess	   að	   sinna	   kennslu	   um	  

jafnrétti.	   Í	   lögum	  um	   jafna	   stöðu	   og	   jafnan	   rétt	   kvenna	   og	   karla	   (nr.	   96/2000)	   eru	   skýr	  
ákvæði	  um	  jafnréttisfræðslu	  í	  skólum:	  	  

Á	   öllum	   skólastigum	   skal	   veita	   fræðslu	   um	   jafnréttismál,	   m.a.	   með	   því	   að	  

leggja	   áherslu	   á	   að	   búa	   bæði	   kynin	   jafnt	   undir	   virka	   þátttöku	   í	   samfélaginu,	  
fjölskyldulífi	  og	  atvinnulífi.	  Í	  nám-‐	  og	  starfsfræðslu	  og	  við	  ráðgjöf	  í	  skólum	  skal	  

leitast	  við	  að	  kynna	  bæði	  piltum	  og	   stúlkum	  störf	   sem	  hingað	   til	  hefur	  verið	  

litið	  á	  sem	  hefðbundin	  karla-‐	  eða	  kvennastörf.	  

Aðalnámskrá	  grunnskóla	  er	  síðan	  ætlað	  að	  útfæra	  nánar	  ákvæði	  laga	  en	  hún	  á	  líka	  að	  vera	  
stjórntæki	  til	  að	  fylgja	  þeim	  eftir	  og	  þar	  má	  sjá	  að	  nokkur	  áhersla	  er	  lögð	  á	  jafnrétti.	  Jafn-‐

rétti	  er	  til	  dæmis	  einn	  af	  grunnþáttum	  menntunar	  en	  grunnþættirnir	  og	  hugmyndir	  þeirra	  

eiga	  að	  fléttast	  inn	  í	  allt	  skólastarf	  og	  endurspeglast	  í	  starfsháttum,	  samskiptum	  og	  skóla-‐
brag.	  Þrátt	  fyrir	  skýr	  ákvæði	  í	  lögum	  og	  áherslur	  aðalnámskrár	  er	  ekki	  verið	  að	  framfylgja	  

því	  sem	  þar	  er	  sett	  fram	  í	  skólum	  landsins,	  einkum	  því	  sem	  þar	  kemur	  fram	  um	  jafnrétti	  
kynjanna.	  Í	  grein	  Þorgerðar	  Einarsdóttur	  og	  Ingólfs	  Ásgeirs	  Jóhannessonar	  (2011,	  bls.	  2)	  er	  
fullyrt	  að	  staða	   fræðslu	  um	   jafnrétti	  kynjanna	   í	   íslenskum	  skólum	  sé	  alls	  ekki	  viðunandi,	  

meirihluti	  grunnskóla	  landsins	  hafa	  til	  dæmis	  ekki	  skipulagða	  jafnréttisfræðslu.	  	  

Til	  þess	  að	  geta	  kennt	  nemendum	  um	  kynjajafnrétti	  þurfa	  kennarar	  að	  hafa	  þekkingu	  

á	  og	  geta	  beitt	  helstu	  hugtökum	  kynjafræðinnar.	  Ein	  af	  ástæðum	  þess	  að	  jafnréttisfræðslu	  
er	   ekki	   sinnt	   í	   grunnskólum	   er	   að	   ekki	   er	   lögð	   mikil	   áhersla	   á	   kynjafræði	   í	   kennara-‐

menntun.	  Til	  þess	  að	  geta	  kennt	  um	  jafnrétti	  þurfa	  kennarar	  að	  hafa	  menntun	  við	  hæfi	  og	  
það	  væri	  mikilvægt	  skref	  í	  átt	  að	  jafnrétti	  kynjanna	  að	  í	  kennaranámi	  væri	  í	  það	  minnsta	  

eitt	   skyldunámskeið	   í	   kynjafræði.	   Viðfangsefni	   kynjafræðinnar	   eru	   fjölbreytt	   og	   tengjast	  

meðal	  annars	  hugtökunum	  kyngervi,	  kynjun,	  kvenleika	  og	  karlmennsku.	  Hugtakið	  kyngervi	  

vísar	   til	   þess	   að	   kynin	   læra	   viðeigandi	   hegðun	   í	   gegnum	   menningu	   og	   eru	   félagslega	  
mótuð	  á	  hverjum	  tíma	  og	  á	  hverjum	  stað.	   Líffræðilegt	  kyn	  er	  áskapað	  og	   félagslegt	  kyn	  

eða	   kyngervi	   er	   áunnið.	   Kyngervi	   er	   bæði	   háð	   einstaklingnum	   og	   tengt	   félagslegum	  
athöfnum	  og	  það	  lærist	  í	  gegnum	  samskipti	  og	  stofnanir	  samfélagsins.	  Líffræði-‐	  og	  lífeðlis-‐

legir	  þættir	  hafa	  vissulega	  áhrif	  á	  sjálfsmynd	  og	  kynímynd	  einstaklinga	  þá	  snýst	  kyngervi	  

alltaf	   um	   stimpla	   og	   flokkun	   sem	   hefst	   jafnvel	   áður	   en	   barn	   fæðist.	   Kvenleika	   og	  

karlmennsku	  er	  stillt	  upp	  sem	  andstæðum	  með	  ójafnt	  vægi	  þar	  sem	  karlmennskan	  og	  hið	  
karllæga	   hefur	   venjulega	   hærri	   sess	   en	   hið	   kvenlega	   eða	   kvenlæga.	   Þetta	   birtist	  meðal	  

annars	   í	   því	   að	   tæknikunnátta	   er	   metin	   til	   hærri	   launa	   en	   umönnunarfærni	   (Þórdís	  

Þórðardóttir,	  2005,	  bls.	  33-‐34).	  

Þegar	  talað	  er	  um	  kynhlutverk	  er	  oft	  vísað	  til	  eðlishyggju.	  Hugmyndir	  eðlishyggjunnar	  

felast	   í	   því	   að	   líffræðilegir	   þættir	   skýri	   kynjamismun	   sem	   eigi	   sér	   rætur	   í	   eðlislægum	  

eiginleikum	  kynjanna.	  Samkvæmt	  því	  búa	  kynin	  yfir	  ólíkum	  tilfinningum	  og	  sálfræðilegum	  

eiginleikum.	   Það	   sé	   konum	  þess	   vegna	   eðlislægt	   að	   sjá	   um	  heimili	   en	   hlutverk	   karla	   er	  
fyrst	  og	  fremst	  að	  vera	  fyrirvinnur.	  Þessar	  hugmyndir	  eru	  viðteknar	  og	  lífseigar	  og	  má	  til	  

dæmis	  sjá	  í	  ólíku	  náms-‐	  og	  starfsvali	  kynjanna.	  Konur	  eru	  ennþá	  töluvert	  fleiri	  en	  karlar	  í	  

umönnunarstörfum	  og	  karlar	  eru	   fleiri	   í	  mörgum	   iðngreinum.	  Andstæða	  eðlishyggju	  eru	  
félagslegar	  mótunarkenningar	  sem	  gera	  ráð	  fyrir	  að	  kynjamismunur	  sé	  félagslega	  mótaður	  

en	   ekki	   áskapaður.	   Kynhlutverk	   og	   kyngervi	   lærist	   í	   gegnum	   menningu	   og	   það	   sé	  

breytilegt	   á	   hverjum	   stað	   á	   hverjum	   tíma,	   ríkjandi	   hugmyndir	   um	   viðeigandi	   hegðun	  

kynnjanna	  eru	  til	  dæmis	  mismunandi	  eftir	  aldri,	  kyni	  og	  búsetu	  (Þórdís	  Þórðardóttir,	  2005,	  
bls.	  36-‐38).	  Dæmi	  um	  þetta	  er	  þegar	  hið	  karllæga	  nýtur	  meiri	  virðingar	  en	  hið	  kvenlæga,	  í	  

skólastarfi	  birtist	  þetta	  til	  dæmis	  þannig	  að	  það	  er	  frekar	  í	   lagi	  að	  stelpur	  sýni	  strákalega	  
hegðun	   en	   að	   strákar	   sýni	   stelpulega	   hegðun.	   Þórdís	   Þórðardóttir	   (2005,	   bls.	   38)	   segir	  
jafnframt:	   ,,Skólinn	  endurspeglar	   samfélagið	  og	  hætta	  er	   á	   að	  hefðbundnum	  viðhorfum	  

um	   kynhlutverk	   sé	   viðhaldið	   innan	   hans	   ef	   ekki	   er	   hugað	   að	   fræðslu	   um	   jafnstöðu	  
kynjanna.”	  	  

Leggja	  þarf	   áherslu	   á	   að	  nám	  búi	  bæði	   kyn	   jafnt	  undir	   virka	  þátttöku	   í	   sam-‐

félaginu,	   bæði	   í	   einkalífi,	   fjölskyldulífi	   og	   atvinnulífi.	   Kynjafræði	   og	   hugtök	  
hennar	   eru	   mikilvægur	   þáttur	   í	   að	   gera	   nemendur	   meðvitaða	   um	   stöðu	  

kynjanna	   í	   samfélaginu.	   Það	   varðar	  miklu	   að	   hvorki	   halli	   á	   pilta	   né	   stúlkur	   í	  
þeim	  viðfangsefnum	  sem	  skólinn	   leggur	  þeim	   til.	  Öll	   viðfangsefni	  þeirra	  eiga	  

að	   grundvallast	   á	   jafnræði	   og	   jafnrétti.	   (Aðalnámskrá	   grunnskóla,	   2011,	   bls.	  

38)	  

Í	  rannsóknum	  á	  skólastarfi	  hefur	  jafnframt	  komið	  í	  ljós	  mikill	  kynjahalli	  þegar	  námsefni	  er	  

skoðað.	  Þetta	  voru	  niðurstöður	  rannsóknar	  Kristínar	  Lindu	  Jónsdóttur	  (2011,	  bls.	  24)	  þar	  

sem	   gerð	   var	   úttekt	   á	   námsefni	   í	   sögu	   á	  miðstigi	   grunnskólans.	   Niðurstöður	   rannsókn-‐
arinnar	  sýndu	  að	  konur	  eru	  4,5-‐20%	  nafngreindra	  einstaklinga	   í	  námsbókum	   í	  sögu,	  það	  

þýðir	  að	  karlar	  voru	  80-‐95,5%	  þeirra	  einstaklinga	  sem	  nefndir	  voru	  á	  nafn.	  Það	  kom	  einnig	  

í	   ljós	  að	  engar	  konur	  eru	  nefndar	  á	  nafn	  á	  535	  blaðsíðum	  af	  685,	  á	  78%	  blaðsíðna	  sjást	  

engar	   konur	   en	   nöfn	   karla	   eru	   á	   90%	   blaðsíðna	   eða	   616	   af	   685.	   Takmarkaður	   sýnileiki	  
kvenna	  í	  námsefninu	  og	  birting	  þeirra	  í	  kynbundunum	  staðalímyndum	  hefur	  áhrif	  á	  sjálfs-‐

mynd	  stúlkna,	  þarna	  má	  finna	  fyrirmyndirnar	  sem	  þær	  spegla	  sig	  í.	  Drengir	  spegla	  sig	  líka	  í	  

þessu	  sama	  námsefni	  og	  sjá,	  eins	  og	  stelpur,	  ráðandi	  hlutdeild	  karla	  en	  ekki	  mikið	  annað	  
en	  staðalmyndir	  af	  konum	  (Kristín	  Linda	  Jónsdóttir,	  2011,	  bls.	  4).	  Þegar	   litið	  er	  á	  söguna	  

eru	  konur	  sjaldan	  nefndar.	  Það	  gefur	  samt	  sem	  áður	  auga	  leið	  að	  þó	  ekki	  sé	  talað	  um	  þær	  

þá	  hafa	  konur	  jú	  alltaf	  verið	  um	  helmingur	  mannkyns	  og	  þær	  hafa	  vafalaust	  gegnt	  ýmsum	  

veigamiklum	  hlutverkum.	  Fjarvera	  kvenna	  í	  námsbókum	  er	  alvarlegt	  vandamál	  sem	  hefur	  
víðtæk	  áhrif,	  talað	  hefur	  verið	  um	  að	  það	  sé	  einn	  þeirra	  þröskulda	  sem	  standa	  í	  vegi	  fyrir	  

jafnréttisþróun.	  	  	  

4.1 Barna-‐	  og	  unglingabækur	  í	  jafnréttisfræðslu	  

Í	   barna-‐	   og	   unglingabókmenntum	  má	   finna	   óteljandi	   tækifæri	   fyrir	   kennara	   til	   þess	   að	  

ræða	   við	   nemendur	   um	   allt	   mögulegt,	   ekki	   síst	   um	   samfélagið.	   Barnabókmenntir	   eiga	  
heldur	   ekki	   einungis	   erindi	   í	   íslenskukennslu,	   þó	   svo	   að	   þar	   eigi	   þær	   að	   sjálfsögðu	   að	  
gegna	  veigamiklu	  hlutverki.	  Þær	  má	  einnig	  nýta	   í	   samfélagsgreinakennslu,	  sögu,	  kennslu	  

um	   mannréttindi	   og	   jafnréttiskennslu.	   Hér	   mun	   sjónum	   verða	   beint	   að	   kennslu	   um	  
jafnrétti	   kynjanna	   og	   hvernig	   mætti	   nýta	   bókmenntir	   í	   slíkri	   kennslu.	   Um	  

jafnréttismenntun	  segir	  í	  aðalnámskrá	  (2011,	  bls.	  22):	  

Markmið	   jafnréttismenntunar	  er	  að	  skapa	  tækifæri	   fyrir	  alla	  til	  að	  þroskast	  á	  
eigin	   forsendum,	   rækta	   hæfileika	   sína	   og	   lifa	   ábyrgu	   lífi	   í	   frjálsu	   samfélagi	   í	  
anda	  skilnings,	  friðar,	  umburðarlyndis,	  víðsýni	  og	  jafnréttis.	   Í	  skólastarfi	  skulu	  

allir	   taka	   virkan	   þátt	   í	   að	   skapa	   samfélag	   jafnréttis	   og	   réttlætis.	   	   Jafnréttis-‐

menntun	  felur	  í	  sér	  gagnrýna	  skoðun	  á	  viðteknum	  hugmyndum	  í	  samfélaginu	  
og	   stofnunum	   þess	   í	   því	   augnamiði	   að	   kenna	   börnum	   og	   ungmennum	   að	  

greina	  þær	  aðstæður	  sem	  leiða	  til	  mismununar	  sumra	  og	  forréttinda	  annarra.	  

Í	  persónusköpun	  barna-‐	  og	  unglingabóka	  hefur	  kyn	  alltaf	  skipt	  miklu	  máli.	  Lýsingar	  á	  
kynjunum	   hafa	   oft	   verið	   einsleitar	   og	   sýnt	   staðalímyndir	   og	   hefðbundin	   kynhlutverk.	  

Femínistar	  hafa	  gagnrýnt	  þessa	  einsleitu	  mynd	  sem	  barnabækur	  sýna	  af	  kynjunum	  og	  það	  

hefur	  oft	  leitt	  til	  fjölgunar	  stelpna	  sem	  aðalpersóna	  í	  barna-‐	  og	  unglingabókum.	  Lausnin	  er	  

þó	  ekki	  svo	  einföld	  enda	  snýst	  málið	  ekki	  um	  líffræðilegt	  kyn	  heldur	  kynið	  sem	  menningar-‐
legan	  tilbúning	  sem	  börn	  eiga	  að	  læra	  eða	  tileinka	  sér.	  Hugmyndir	  okkar	  um	  hvað	  sé	  kven-‐

lægt	  og	  hvað	  karllægt	  hafa	  verið	  og	  eru	  enn	  að	  breytast	   sem	  skilar	   sér	  að	   sjálfsögðu	   til	  

barnanna.	  Við	  sjáum	  til	  dæmis	  persónur	  eins	  og	  Línu	  langsokk	  eða	  Ronju	  ræningjadóttur,	  

sem	  upplifa	  sig	  sem	  annað	  hvort	  bæði	  kynin	  eða	  hvorugt	  (Dagný	  Kristjánsdóttir,	  2005,	  bls.	  

26).	  Þó	  svo	  að	  barnaefni	  sé	  stútfullt	  af	  staðalímyndum	  hefur	  verið	  bent	  á	  að	  óhefðbundin	  
kynhlutverk	   séu	   algengari	   í	   sígíldu	   barnaefni	   en	   afþreyingarefni	   fyrir	   börn.	   Af	   barnaefni	  

læra	  börn	  til	  dæmis	  um	  karlmennsku	  og	  kvenleika	  sem	  þau	  æfa	  síðan	  í	  leik	  og	  samræðum	  

sín	  á	  milli.	  Staðalímyndir	  kynjanna	  sem	  allsstaðar	  er	  haldið	  að	  börnum,	  ekki	  síst	  í	  vinsælu	  
barnaefni	   ýta	   undir	   kynjaða	   lærdóma	   barna	   þar	   sem	   þau	   læra	   að	   karlar	   eru	   áberandi,	  

valdamiklir,	   athafnasamir	   og	   árásargjarnir	   en	   konur	   eru	   hlýjar,	   umhyggjusamar	   og	  

styðjandi.	   Á	   þessu	   má	   sjá	   mikilvægi	   þess	   að	   kennarar	   beini	   athygli	   að	   staðalímyndum	  

kynjanna	   og	   gefi	   nemendum	   tækifæri	   til	   þess	   að	   ræða	   réttmæti	   þeirra	   (Þórdís	  
Þórðardóttir,	  2012,	  bls.	  4-‐5).	  Þegar	  velja	  á	  bækur	   fyrir	  börn	  og	  ungmenni	  þarf	  að	  vanda	  

valið	   og	   leggja	   áherslu	   á	   að	   halda	   að	   börnum	   fjölbreyttum	   textum	  og	   sögum	   sem	   sýna	  

marbreytileika	  samfélagsins	  með	  ótal	  mismunandi	  persónum.	  Það	  er	  hlutverk	  kennara	  að	  

passa	  upp	  á	  að	  sú	  mynd	  sem	  nemendur	  fái	  af	  samfélaginu	  sé	  ekki	  einsleit	  og	  geta	  barna-‐	  

og	  unglingabókmenntir	  þess	  vegna	  gefið	  mikla	  möguleika	  til	  dæmis	  í	  kennslu	  um	  jafnrétti	  
kynjanna.	  	  	  

5 Af	  hverju	  urðu	  þessir	  höfundar	  og	  bækur	  þeirra	  fyrir	  valinu?	  

Höfundar	   sem	  eru	   til	   umfjöllunar	  hér,	   þau	  Stefán	   Jónsson	  og	  Gerður	  Kristný,	   voru	   valin	  

vegna	  þess	  að	  með	  þeim	  og	  bókum	  þeirra	  er	  í	  senn	  margt	  líkt	  og	  ólíkt.	  Annar	  höfundurinn	  

er	   karl	   en	  hinn	   kona,	   í	   bókum	  Stefáns	   eru	   aðalpersónur	   strákar	  og	   í	   bókum	  Gerðar	   eru	  

aðalpersónur	  stelpur.	  Bæði	  skrifa	  um	  samtíma	  sinn	  og	  hvernig	  það	  er	  að	  vera	  ungmenni	  á	  
þeim	  tíma.	  Stefán	  skrifar	  um	  líf	  drengja	  í	  sveit	  á	  Íslandi	  en	  Gerður	  um	  stúlkur	  í	  Reykjavík.	  

5.1 Stefán	  Jónsson	  

Þegar	   Austurbæjarskóli	   hóf	   starfsemi	   sína,	   í	   upphafi	   kreppunnar	   árið	   1930	   myndaðist	  

nokkuð	  stór	  hópur	  kennara	  í	  kringum	  Sigurð	  Thorlacius,	  skólastjóra,	  sem	  höfðu	  róttækar	  

stjórnmálaskoðanir	  eins	  og	  hann	  og	  áhuga	  á	  ritstörfum.	  Það	  kemur	  kannski	  ekki	  óvart	  að	  
barnabókmenntir	   vöktu	   áhuga	  þeirra	   og	  margir	   þeirra	   áttu	   eftir	   að	   efla	   skáldsagnaritun	  

handa	  börnum	  og	  unglingum	  næstu	  áratugi.	  Að	  þeirra	  mati	  áttu	  börn,	  ekki	  síður	  en	  full-‐

orðnir,	  rétt	  á	  skáldsögum	  þar	  sem	  tekist	  væri	  á	  við	  verkefni	  og	  erfiðleika.	  Þeir	  gefa	  lýsandi	  

mynd	  af	  samfélaginu,	  sem	  var	  á	  öru	  breytingaskeiði.	  Þannig	  vildu	  þeir	  víkka	  sjóndeildar-‐

hring	  lesenda,	  fræða	  þá	  og	  örva	  til	  frekari	  þekkingarleitar.	  Með	  því	  að	  bjóða	  börnum	  vel	  
gerðar	  skáldsögur,	  með	  sálrænum	  og	  félagslegum	  átökum,	  vildu	  þeir	  glæða	  bókmennta-‐

áhuga	  þeirra,	  sýna	  þeim	  samhengið	   í	  tilverunni	  og	  gefa	  þeim	  yfirsýn	  yfir	  samfélagið	  sem	  

varð	   sífellt	   flóknara	   með	   iðnvæðingu,	   vaxandi	   borgarmenningu	   og	   tilheyrandi	   flótta	   úr	  
sveitum.	   Stéttabarátta	   var	   áberandi	   umfjöllunarefni	   og	   margir	   þessara	   höfunda	   vildu	  

hvetja	  lágstéttarbörn	  til	  dáða	  og	  segja	  þeim	  að	  þau	  væru	  jafn	  mikils	  virði	  og	  bændabörn	  
og	  borgarar	  (Silja	  Aðalsteinsdóttir,	  1981,	  bls.	  150).	  	  

Stefán	   Jónsson	   (1905-‐1966)	   er	   fæddur	   í	   Hvítársíðu,	   Borgarfirði.	   Hann	   var	   sonur	  

vinnukonu	   og	   lausamanns	   þar	   í	   sveit.	   Árið	   1933	   tók	   hann	   kennarapróf	   og	   hóf	   störf	   í	  
Austurbæjarskóla	   sama	  ár.	  Honum	  fannst	  bækur	   fyrir	  börn	  ekki	  nægilega	  bitastæðar	  og	  

ákvað	   þess	   vegna	   að	   semja	   barnabækur	   sjálfur.	   Honum	   líkaði	   ekki	   að	   bækur	   fyrir	   börn	  

væru	  hreinn	  barnaskapur	  og	  leitaðist	  við	  að	  skrifa	  bækur	  sem	  fengju	  unga	  lesendur	  til	  að	  

hugsa	  og	  velta	  hlutum	  fyrir	  sér.	  Í	  sögum	  sínum	  lýsir	  hann	  harkalegum	  átökum	  í	  umhverfi	  
og	   tilfinningalífi	   sögupersóna,	   geðsveiflum	   og	   örvæntingarfullri	   leit	   þeirra	   að	   jafnvægi.	  

Persónur	   hans	   þroskast	   og	   herðast	   þegar	   þær	   kljást	   við	   vandamál	   sem	   alltaf	   eru	  mjög	  

raunveruleg	  og	  hann	  sýnir	  viðbrögð	  þeirra	  við	  bæði	  spaugilegum	  og	  sorglegum	  atvikum.	  
(Silja	  Aðalsteinsdóttir,	  1981,	  bls.	  159).	  	  

Það	  er	  einkennandi	  fyrir	  bækur	  Stefáns	  að	  allar	  persónur	  hans	  eru	  vandlega	  skapaðar	  

og	  hann	  vill	  hafa	  breitt	  safn	  af	  persónum	  sem	  gæða	  sögurnar	   lífi.	  Konur	  eru	  sérstaklega	  
áhugaverðar	  í	  bókum	  Stefáns	  og	  er	  þeim	  alltaf	  lýst	  af	  mikilli	  og	  meðvitaðri	  virðingu.	  Konur	  

sem	  hafa	  þurft	  að	  taka	  á	  sig	  ábyrgð	  á	  heimili	  og	  ganga	  í	  hefðbundin	  karlmannshlutverk	  eru	  

þær	   konur	   sem	   Stefán	   ber	   hvað	   mesta	   virðingu	   fyrir	   Söguhetjurnar	   í	   sögum	   Stefáns,	  
börnin,	  eru	  hins	  vegar	  skemmtilegustu	  persónurnar	  og	  hann	  leggur	  sig	  fram	  við	  að	  sýna	  að	  

þau	   eru	   alls	   ekki	   einföld	   að	   gerð.	   Skáldsögur	   hans	   fjalla	   um	   uppreisnargjörn	   börn	   sem	  

fullorðnum	  líkar	  kannski	  ekki	  endilega	  vel	  við.	  Persónur	  hans	  þóttu	  þess	  vegna	  ekki	  alltaf	  

til	   fyrirmyndar.	   Hann	   lýsir	   tilfinningalífi,	   sveiflum	   og	   innri	   átökum	   þessara	   barna	  
einstaklega	   vel.	   Hann	   lýsir	   ólíkum	   börnum.	   Þau	   eru	   klók,	   brögðótt	   og	   ófyrirsjánleg.	  

Persónur	  Stefáns	  eru	  bæði	  litríkar	  og	  margræðar	  og	  þannig	  sýnir	  hann	  fram	  á	  að	  börn	  eru	  

jafn	  ólík	  og	  þau	  eru	  mörg.	  Með	  þessu	  vill	  hann	  auka	  virðingu	  fyrir	  börnum	  og	  unglingum	  

(Silja	  Aðalsteinsdóttir,	  1981,	  bls.	  165-‐169).	  	  

Bækur	   hans	   eru	   mjög	   gagnrýnar	   á	   fjölskylduna	   og	   skólann,	   þær	   stofnanir	  
þjóðfélagsins	  sem	  sinna	  börnum	  mest	  og	  þar	  sem	  honum	  fannst	  skorta	  á	  að	  

tekið	  væri	  nógu	  mikið	  tillit	  til	  barna	  og	  mark	  á	  þeim.	  Í	  augum	  Stefáns	  eru	  þau	  
ekki	  bara	  marktæk,	  þau	  eru	  það	  sem	  skiptir	  mestu	  máli	  að	  fylgjast	  með,	  hlusta	  
á	  og	  styðja	  við	  bakið	  á	  (Silja	  Aðalsteinsdóttir,	  1981,	  bls.	  170).	  

Fáir	   rithöfundar	   hafa	   í	   verkum	   sínum	   víðari	   sýn	   en	   Stefán	   Jónsson	   yfir	   þjóðfélags-‐
breytingar	  á	  fyrri	  hluta	  20.	  aldar.	  Hjaltabækurnar	  gerast	  til	  dæmis	  fyrir	  fyrri	  heimsstyrjöld	  í	  

sveit	  og	  í	  öðrum	  bókum	  hans,	  Margt	  getur	  skemmtilegt	  skeð,	  Hanna	  Dóra,	  Óli	  frá	  Skuld	  og	  

Sumar	   í	   Sóltúni,	   er	   hægt	   að	   fylgjast	   með	   þróuninni	   í	   sveitunum,	   vélvæðingu	   og	  

tæknibyltingu.	   Í	   Skóladögum	   eru	   flutningar	   fólks	   í	   þéttbýli	   til	   umfjöllunar	   og	   lífið	   í	  
Reykjavík	   fyrir	   1950	  má	   sjá	  með	   augum	   barna	   í	   Skóladögum,	  Margt	   getur	   skemmtilegt	  

skeð,	  Fólkið	  á	  Steinshóli,	  Börn	  eru	  besta	   fólk	  og	  Vetur	   í	  Vindheimum.	  Bækur	  Stefáns	  eru	  

merkilegar	   að	   mögu	   leyti	   og	   ekki	   síst	   þegar	   þær	   eru	   skoðaðar	   í	   sögulegu	   samhengi.	  

Margar	  sögur	  Stefáns	  gerast	  bæði	  í	  bæ	  og	  sveit	  og	  oft	  eru	  andstæður	  í	  umhverfinu	  miklar	  

og	   áberandi.	   Börnunum	   í	   bókunum	   líður	   oftar	   vel	   í	   sveitunum	   framan	   af	   en	   eftir	  

Hjaltabækurnar	  er	  eins	  og	  Stefán	  geri	   sér	  grein	   fyrir	  því	  að	  það	   leysi	  ekki	  endilega	  allan	  
vanda	   að	   koma	   börnum	   fyrir	   í	   sveit,	   raunverulegar	   andstæður	   samfélagsins	   séu	   á	  milli	  

ríkra	  og	  fátækra.	  Í	  sveitum,	  rétt	  eins	  og	  borgum,	  geta	  þrifist	  fordómar	  og	  lágar	  hugsanir.	  

Silja	  Aðalsteinsdóttir	  (1981,	  bls.	  168)	  segir:	  

Með	  því	  að	  draga	  upp	  mun	  á	  borg	  og	  sveit	  í	  bókum	  sínum	  vill	  Stefán	  fyrst	  og	  

fremst	   benda	   á	   að	   börn	   þurfa	   þroskandi	   verkefni	   við	   sitt	   hæfi	   og	  mátulega	  
ábyrgð	  til	  þess	  að	  þau	  komist	  til	  manns.	  	  

5.2 Gerður	  Kristný	  

Gerður	   Kristný	   (f.	   1970)	   er	   rithöfundur	   og	   ljóðskáld.	   Hún	   hefur	   skrifað	   ljóðabækur,	  
smásögur	   og	   skáldsögur	   bæði	   fyrir	   börn	   og	   fullorðna.	   Verk	   hennar	   hafa	   hlotið	   ýmsar	  

viðurkenningar,	   meðal	   annars	   Bókmenntaverðlaun	   Halldórs	   Laxness	   fyrir	   skáldsöguna	  

Bátur	  með	  segli	  og	  allt	  og	  Bókaverðlaun	  barnanna	  fyrir	  söguna	  Marta	  Smarta.	  Gerður	  er	  
harður	  jafnréttissinni	  og	  hefur	  aldrei	  verið	  hrædd	  við	  að	  skilgreina	  sig	  sem	  femínista.	  Hún	  

hefur	  vakið	  athygli	  fyrir	  sterkar	  skoðanir	  og	  óvæga	  gagnrýni	  á	  karlaveldið	  og	  hefur	  haldið	  

hugsjónum	  kvenréttindabaráttu	  á	  lofti	  í	  verkum	  sínum,	  pistlum,	  í	  dagblöðum	  og	  umræðu-‐

þáttum	  í	  sjónvarpi.	  Í	  pistli,	  sem	  birtist	  í	  Morgunblaðinu,	  gagnrýnir	  hún	  til	  dæmis	  útilokun	  
kvenrithöfunda	   í	   umfjöllun	   um	   rithöfunda	   á	   Íslandi	   (Gerður	   Kristný,	   1999).	   Í	   opinberri	  

umfjöllun	  um	  hana	   sést	   vel	   tilhneiging	   til	  þess	  að	   sviðsetja	  hana	   sem	  harðskeytta	  kven-‐
réttindakonu	   og	   takmarka	   þannig	   ímynd	   hennar.	   Það	   hefur	   haft	   áhrif	   á	   viðtökur	   verka	  
hennar	   eins	   og	   gerist	   gjarnan	   hjá	   kvenrithöfundum	   sem	   ögra	   hefðinni	   (Alda	   Björk	  

Valdimarsdóttir,	  e.d.).	  	  

Fyrirsagnir	  sem	  tengjast	  Gerði	  sýna	  ansi	  einsleita	  mynd	  af	  umfjöllun	  um	  verk	  hennar.	  

Ritdómar	   um	  bækur	   hennar	   hafa	   fyrirsagnir	   eins	   og	   ,,Óður	   til	   sterkra	   kvenna”	   (Sigríður	  
Albertsdóttir,	  2000,	  bls.	  18)	  eða	  ,,Stálkuldi”	  (Ingi	  Bogi	  Bogason,	  1994,	  bls.	  11).	  Hún	  hefur	  

líka	   verið	   kölluð	   ,,Meistari	   í	   kvikindishætti”	   (Sigríður	  Albertsdóttir,	   1998,	  bls.	   16).	  Vegna	  
þess	   að	   ímynd	  Gerðar	   er	   svo	   sýnileg	   geta	   gagnrýnendur	   átt	   erfitt	  með	   að	   nálgast	   verk	  

hennar	  á	  sjálfstæðum	  forsendum	  og	  grípa	  gjarnan	  til	  orða	  eins	  og	  kaldhæðni,	  meinfyndni,	  

írónía	   eða	   hæðni	   en	   nota	   þau	   hugtök	   ekki	   til	   þess	   víkka	   út	  merkingu	   textanna,	   heldur	  
stimpla	   þá	   alla	   eins.	   Þetta	   getur	   takmarkað	   umræðuna	   um	   verk	   hennar	   og	   stílbrögð.	  

Margar	   kvenpersónur	   Gerðar	   eiga	   það	   sameiginlegt	   að	   þrá	   að	   vera	   eða	   verða	   óháðar	  

öðrum,	  frjálsar	  og	  fara	  sínar	  eigin	   leiðir	   í	   lífinu.	  Þær	  hafna	  hefðbundnum	  kynhlutverkum	  
og	  vilja	  brjótast	  út	  úr	  þeim	  höftum	  sem	  lögð	  eru	  á	  þær	  af	  samfélaginu.	  Í	  sögum	  sínum	  lýsir	  

hún	   togstreitu	   kvenna	   við	   sjálfar	   sig	   og	   samfélagið	   sem	   kúgar	   þær	   til	   undirgefni.	   Í	  

ljóðabókum	   hennar,	   Launkofa	   og	   Ísfrétt,	   má	   finna	   ljóð	   þar	   sem	   fornbókmenntir	   eru	  

endursagðar	  frá	  kvenlegu	  sjónarhorni.	  Örlög	  Bergþóru	   í	  Njáls	  sögu	  eru	  til	  dæmis	  skoðuð	  
frá	  nýju	  sjónarhorni	  og	  í	  ljóðinu	  ,,Vísur	  Hallgerðar”	  er	  sjónum	  beint	  að	  Hallgerði	  langbrók	  

(Alda	   Björk	   Valdimarsdóttir,	   e.d.).	   Það	   má	   segja	   að	   þetta	   nýja	   sjónarhorn	   varpi	   ljósi	   á	  

stöðu	  og	  hlutverk	  kvenna	  í	  sögulegu	  samhengi.	  

6 Bækur	  þeirra	  

6.1 Sagan	  hans	  Hjalta	  litla	  

Sagan	  hans	  Hjalta	  litla	  fjallar	  um	  Hjalta	  sem	  segir	  söguna	  í	  1.	  persónu.	  Hjalti	  er	  föðurlaus	  

og	   í	   upphafi	   sögunnar	   er	   hann	   slitinn	   frá	  móður	   sinni	   og	   yngri	   systur.	  Mamma	  hans	   er	  
fátæk	  ekkja	  sem	  flakkar	  á	  milli	  bæja	  í	  vinnumennsku.	  Vegna	  þess	  að	  mamma	  Hjalta	  getur	  

bara	  haft	  eitt	  barn	  hjá	  sér	  þar	  sem	  hún	  hefur	  fengið	  vinnu	  þarf	  Hjalti	  að	  vera	  hjá	  ókunnu	  

fólki	  á	  Löngumýri.	  Hann	  saknar	  mömmu	  sinnar	  mikið	  og	  vill	  mest	  af	  öllu	  vera	  hjá	  henni.	  Í	  
Hjaltabókum	  Stefáns	  má	  sjá	  miklar	  stéttaandstæður	  og	  átök.	  Réttur	  hinna	  verst	  settu	  er	  

augljóslega	   fótum	   troðinn	   í	   sögunni,	   litið	   er	   niður	   á	   vinnufólk	   og	   auk	   þess	   má	   sjá	  

mismunandi	  viðhorf	  til	  barna	  eftir	  því	  hvaða	  stétt	  þau	  tilheyra.	  Hjalti	  mátti	  til	  dæmis	  ekki	  
fara	   í	   skóla	  og	  hann	  var	   látinn	  vinna	  mikla	  erfiðisvinnu.	  Þegar	  Hjalti	   fær	   loksins	  að	  hitta	  

mömmu	  sína	   sér	  hann	  að	  hún,	  og	   systir	  hans,	  búa	   í	   stóru	  og	   fallegu	  húsi,	   hjá	   fólki	   sem	  

virðist	  efnaðara	  en	  fólkið	  sem	  hann	  býr	  hjá.	  Hann	  heldur	  að	  þær	  hljóti	  að	  hafa	  það	  betra	  

en	  hann	  en	  kemst	  þó	  fljótlega	  að	  því	  að	  það	  er	  ekki	  raunin.	  Mamma	  hans	  þarf	  að	  vinna	  

mjög	  mikið	  og	  systir	  hans	  er	  fárveik.	  Í	  lok	  sögunnar	  deyr	  systir	  hans	  og	  hann	  fær	  þá	  að	  fara	  
með	  mömmu	  sinni.	  Honum	  líður	  þó	  ekki	  mjög	  vel	  og	  kennir	  sér	  um	  dauða	  systur	  sinnar,	  

hann	  er	  líka	  með	  samviskubit	  yfir	  því	  að	  hafa	  ekki	  viljað	  vera	  mikið	  hjá	  henni	  þegar	  hann	  

hitti	  hana	  í	  síðasta	  skipti.	  Það	  er	  ekki	  algengt	  að	  fjallað	  sé	  um	  aðskilnað	  frá	  ástvinum	  eða	  
ástvinamissi	   í	   barnabókum	   en	   þó	   að	   Stefán	   skrifi	   fyrir	   börn	   og	   unglinga	   er	   hann	   ekki	  

hræddur	  við	  að	  fjalla	  um	  dauðann.	  	  

Þó	  svo	  að	  Hjalta	  sé	  ekki	  viljandi	  sýnd	  grimmd	  þá	  sýnir	  enginn	  honum	  raunverulga	  hlýju	  

og	  oft	  er	  komið	  fram	  við	  hann	  eins	  og	  hvert	  annað	  húsdýr	   (Silja	  Aðalsteinsdóttir,	  1981).	  

Einkum	  má	  sjá	  stéttaandstæður	  þegar	  Ragnar	  sýslumannssonur	  kemur	  til	  ættingja	  sinna	  á	  
bænum.	  Öðruvísi	  er	  komið	  fram	  við	  Ragnar	  en	  hin	  börnin	  og	  um	  hans	  fólk	  segir	  Hjalti	  til	  

dæmis:	  	  

Það	   fólk	   hefur	   allt	   aðra	   siði	   en	   við	   hér.	   Það	   hugsar	   öðruvísi	   og	   hefur	   önnur	  

áhugamál.	   Ragnar	   er	   einn	   af	   þessu	   fólki	   úti	   í	   heiminum,	   en	   við	   erum	   bara	  
krakkar.	  Hann	  veit	  ákaflega	  margt	  og	  mikið,	  sem	  við	  vitum	  ekki.	  Hann	  hlær	  að	  

fáfræði	   okkar.	   Þá	   skömmumst	   við	   okkar	   niður	   í	   tær.	   Hins	   vegar	   þýðir	   okkur	  

ekki	   að	   hlæja	   að	   honum.	   Hann	   er	   til	   með	   að	   kalla	   halana	   á	   kúnum	   fax	   og	  
spenana	  á	  þeim	  tippin,	  sem	  mjólkin	  kemur	  úr.	  Hann	  segist	  halda,	  að	  sama	  sé,	  

hvað	  þetta	  eða	  hitt	  sé	  kallað	  (Stefán	  Jónsson,	  1948,	  bls.	  219).	  	  

Hjalti	  gerir	  sér	  þannig	  fulla	  grein	  fyrir	  því	  að	  Ragnar	  telst	  æðri	  en	  þau	  hin	  en	  á	  sama	  tíma	  

veit	  hann	  að	  þau	  vita	  margt	  sem	  hann	  veit	  ekki.	  Auk	  þess	  tekst	  honum	  að	  sjá	  það	  góða	  við	  
Ragnar	  og	  segir:	  	  

Svo	  er	  mál	  með	  vexti,	  að	  ýmislegt	  er	  gott	  við	  Ragnar,	  þó	  að	  hann	  geti	  líka	  verið	  

leiðinlegur.	  Hann	  hefur	  allt	  önnur	  sjónarmið	  á	   lífinu	  en	  ég.	  Hann	  er	  auðvitað	  
ekkert	   vondur	   strákur	   fyrir	   það.	   Það,	   hvort	   strákar	   eru	   vondir	   eða	   góðir	   fer	  

eftir	   því,	   hvernig	   þeir	   hugsa.	   Allir	   menn	   eru	   góðir	   menn,	   ef	   þeir	   láta	   ekki	  

bjánaskapinn	  eða	  tryllinginn	  hlaupa	  með	  sig	  í	  gönur.	  Menn	  eru	  alltaf	  það	  sem	  

þeir	  hugsa	  (Stefán	  Jónsson,	  1948,	  bls.	  244).	  	  

Það	  er	  semsagt	  allt	  í	  lagi	  að	  fólk	  sé	  ekki	  eins	  og	  maður	  sjálfur,	  ef	  að	  það	  er	  gott.	  Höfundur	  

tekur	   sér	   alltaf	   stöðu	  þétt	   upp	   við	   börnin	   og	   gerir	   aldrei	   grín	   að	  þeim	  eða	   gerir	   lítið	   úr	  
þeim.	  Hann	  hvetur	  lesendur	  til	  þess	  að	  sjá	  það	  góða	  í	  öllum	  en	  bendir	  líka	  á	  að	  staða	  barns	  

sé	  ekki	  því	  sjálfu	  að	  kenna,	  heldur	  fullorðna	  fólkinu.	  	  

Hjalti	  gengur	  í	  gegnum	  ýmsa	  erfiðleika	  en	  söguhöfundur	  stendur	  alltaf	  þétt	  við	  hann.	  

Það	  sem	  hefur	   langmest	  áhrif	  á	  Hjalta	  er	  að	  vera	   slitinn	   frá	  mömmu	  sinni	  og	   fá	  ekki	  að	  

hitta	  hana,	  söknuðurinn	  er	  mjög	  sár.	  Annað	  sem	  hann	  tekur	  mjög	  nærri	  sér	  er	  þegar	  hann	  
missir	  kindina	  sína	  sem	  var	  honum	  svo	  kær.	  Stefán	  sýnir	  lesendum	  alltaf	  nærgætni	  án	  þess	  

þó	  að	  hlífa	  þeim	  of	  mikið,	  dauða	  kindarinnar,	  séður	  með	  augum	  Hjalta	  litla,	  lýsir	  hann	  til	  
dæmis	  svona:	  	  

En	  þegar	  ég	  sé,	  að	  Palli	  er	  kominn	  með	  hnífinn,	  þá	  skil	  ég.	  Þá	  skil	  ég	  fyrst	  að	  ég	  

hef	  misst	  aleigu	  mína.	  Ég	  horfi	  á	  Palla	  með	  bæn	  í	  augum.	  En	  hvað	  þýðir	  það?	  
Ekkert.	   Ég	   sný	   mér	   undan	   og	   þurrka	   tárin,	   sem	   nú	   taka	   að	   renna	   hægt	   og	  

hljóðlega	   niður	   með	   nefinu.	   Þegar	   ég	   lít	   við,	   hefur	   Palli	   lokið	   verki	   sínu.	   Á	  

svellið	  er	  kominn	  rauður	  flekkur	  (Stefán	  Jónsson,	  1948,	  bls.	  158).	  	  

Þó	  svo	  að	  því	  sé	  ekki	  lýst	  nákvæmlega	  veit	  lesandi	  alveg	  hvað	  hefur	  gerst.	  Með	  þessu	  móti	  

verður	  erfiður	  atburður	  mögulega	  bærilegri	  fyrir	  unga	  lesendur	  en	  hér	  er	  sýnd	  mikil	  harð-‐
neskja	  og	  höfundur	  segir	  við	  lesendur	  að	  svona	  sé	  lífið	  –	  ekki	  alltaf	  gott.	  Verk	  Stefáns	  og	  

stíll	  hans	  er	  auðþekkjanlegur	  á	  því	  að	  hann	  kann	  vel	  þá	  kúnst	  að	  segja	  mjög	  mikið	  en	  nota	  

ekki	  til	  þess	  of	  mörg	  orð.	  	  

6.2 Óli	  frá	  Skuld	  

Óli	  frá	  Skuld	  fjallar	  um	  Óla,	  skemmtilegan	  og	  uppátækjasaman	  ungan	  dreng.	  Óli	  er	  sonur	  
stórbóndadótturinnar	   Þuríðar.	   Hún	   er	   komin	   af	   gömlum	   embættismannaaðli	   en	   þegar	  

hún	   giftist	   draumóramanninum	   Þorláki,	   syni	   nýríks	   braskara	   í	   þorpinu	   afneitar	   faðir	  

hennar	   henni.	   Þegar	   sagan	   hefst	   er	   Þorlákur	   heima	  með	  Óla	   en	   á	  meðan	   sér	   hún	   fyrir	  
þeim	   með	   því	   að	   þræla	   í	   fiskvinnslu.	   Þegar	   faðir	   Þuríðar	   deyr	   eignast	   hún	   stórbú	   á	  

Vatnshólum	  og	  ákveður	  að	  fara	  þangað	  og	  taka	  við	  því.	  Þorlákur	  vill	  ekki	  fara	  með	  henni,	  

hann	  ætlar	  að	  vera	  með	  Óla	  eftir	  í	  þorpinu	  og	  skilja	  við	  Þuríði.	  Þau	  rífast	  mikið	  um	  þetta	  og	  
Óla	  er,	  eins	  og	  líklega	  öllum	  börnum,	  verulega	  illa	  við	  að	  heyra	  rifrildi	  foreldra	  sinna	  og	  er	  

hræddur	   við	   óvissuna	   sem	   þeim	   fylgir.	   Samskiptum	   foreldranna	   er	   lýst	   frá	   sjónarhorni	  

barns	  sem	  veit	  ekki	  alveg	  hvernig	  á	  að	  takast	  á	  við	  það	  sem	  er	  að	  gerast	  og	  viðbrögð	  hans	  

eru	  eftir	  því.	  ,,Allt	  er	  þetta	  svo	  erfitt,	  að	  ekkert	  er	  hægt	  að	  segja.	  Helzt	  er	  þá	  að	  öskra	  svo	  
hátt,	  að	  heyrist	  alla	  leið	  upp	  í	  himininn.	  Ef	  til	  vill	  er	  guð	  úti	  staddur	  og	  heyrir	  þá,	  hve	  bágt	  

þessi	  drengur	  á.	  Og	  drengurinn	  öskrar	  hátt	  einu	  sinni	  enn.”	  (Stefán	  Jónsson,	  1957,	  bls.	  64).	  	  

Eins	  og	  í	  mörgum	  sögum	  Stefáns	  má	  sjá,	  í	  sögunni	  um	  Óla	  frá	  Skuld,	  ákveðna	  gagnrýni	  

á	  kjarnafjölskylduna,	  hefðbundin	  kynhlutverk	  og	  staðalímyndir	  þess	  tíma.	  Móðir	  Óla	  er	  til	  

dæmis	  hinn	   sterki	   og	   ábyrgi	   persónuleiki	   í	   sögunni	   en	   faðirinn	  draumóramaður	   sem	   fer	  

stanslaust	  úr	  einu	   í	  annað.	  Þuríður	  er	  mjög	  minnistæð	  persóna	   í	  sögunni.	  Hún	  vel	  gefin,	  

sjálfstæð	   og	   stendur	  með	   sjálfri	   sér.	   Hún	   sómir	   sér	   vel	   hvar	   sem	  er,	   er	  mjög	   vinsæl	   og	  
gengur	  að	  hvaða	  verki	  sem	  er.	  Hún	  vinnur	  fyrir	  fjölskyldunni	  og	  ber	  auk	  þess	  alla	  ábyrgð	  á	  

heimilinu.	  

Hún	  er	  kona	  dökk	  yfirlitum,	  brosmild	  og	  þægileg	  og	  fas	  hennar	  allt	  aðlaðandi.	  
Stundum	  alvarleg	  og	  virðuleg.	  Annars	  er	  sama,	  hvernig	  hún	  er.	  Hún	  er	  vinsæl.	  

Það	  er	  hún,	  sem	  er	  sótt,	  ef	  einhvers	  staðar	  er	  ósamkomulag	  í	  húsi,	  hún,	  sem	  er	  
sótt,	   ef	   einhver	   er	   að	   deyja,	   og	   hún,	   sem	   er	   sótt,	   þegar	   barn	   er	   að	   fæðast.	  
Samt	  er	  hún	  ekki	  yfirsetukona,	  en	  svona	  er	  gott	  að	  hafa	  hana	  í	  návist	  sinni,	  það	  

er	  að	  segja	  annars	  staðar	  en	  heima	  (Stefán	  Jónsson,	  1957,	  bls.	  15).	  	  

Þó	  svo	  að	  Óli	  sé	  svolítið	  hræddur	  við	  mömmu	  sína	  og	  finnist	  hún	  oft	  skemma	  fyrir	  sér	  og	  

pabba	   sínum,	  er	  hann	  mjög	  hræddur	  um	  að	  hún	   fari	   frá	  þeim.	  Hann	  ber	  mikla	   virðingu	  
fyrir	  henni	  og	  veit	  ekki	  hvað	  gerist	  ef	  hún	   fer.	  Þegar	  hún	   fer	  ákveður	  hann	  að	   fara	  með	  

henni.	   Hjá	   henni	   finnur	   hann	   öryggi	   en	   auk	   þess	   er	   ekki	   margt	   sem	   heldur	   honum	   í	  

þorpinu.	  ,,Fari	  móðir	  hans	  burt,	  er	  allt	  öryggi	  horfið	  á	  einhvern	  hátt	  og	  ekkert	  eftir	  nema	  
það,	   sem	  hræðilegt	  er...”	   (Stefán	   Jónsson,	  1957,	  bls.	  64).	  Hann	   fer	   frá	  því	  að	  vera	  utan-‐

garðs	   í	   litlu	  þorpi	  þar	   sem	  allir	  þekkja	  alla	   til	  þess	  að	  vera	  erfingi	  óðals	   í	   sveitinni.	  Hann	  

hefur	  í	  raun	  skipt	  um	  stétt.	  	  

Óli	   sendir	   Þorláki	   bréf	   og	   hann	   flytur	   til	   þeirra	   á	   Vatnshóla.	   Aðalviðfangsefni	  

bókarinnar	   er	   samband	   þeirra	   feðga,	   í	   upphafi	   sögunnar	   er	   sambandið	   gott,	   pabbi	   Óla	  

segir	  honum	  margar	  sögur	  og	  þeir	  geta	   leikið	  sér	  saman.	  Þegar	  Óli	  verður	  síðan	  eldri	  og	  

hann	  þroskast	  fjarlægjast	  þeir	  og	  það	  verður	  mjög	  stirt	  á	  milli	  þeirra,	  pabbi	  hans	  talar	  um	  
að	  hann	  sé	  ekki	  sami	  pabbastrákurinn	  og	  hann	  var,	  þá	  má	  segja	  að	  Óli	  sé	  búinn	  að	  taka	  

fram	  úr	  honum	  í	  þroska.	  Að	  lokum	  tekst	  Óla	  að	  taka	  pabba	  sinn,	  eins	  og	  hann	  er,	  aftur	  í	  

sátt.	   Hann	   getur	   tekið	   honum	   af	   skilningi	   og	   ástúð	   líkt	   og	   móðir	   hans	   gerir	   (Silja	  
Aðalsteinsdóttir,	  1981,	  bls.	  164).	  	  

6.3 Garðurinnn	  

Garðurinn	  fjallar	  um	  hina	  14	  ára	  gömlu	  Eyju	  og	  fjölskyldu	  hennar.	  Sagan	  hefst	  á	  því	  að	  Eyja	  
og	  foreldrar	  hennar	  flytja	  á	  nýtt	  heimili	  í	  gamla	  Vesturbænum.	  Nýja	  húsið	  þeirra	  stendur	  

rétt	  við	  gamlan	  kirkjugarð,	  Hólavallagarð	  en	  Eyju	   líkar	  strax	   illa	  við	  að	  sjá	  garðinn	  út	  um	  

herbergisgluggann,	  þessi	  gamli	  kirkjugarður	  vekur	  hjá	  henni	  mikinn	  óhug.	  Hún	  sér	  fyrir	  sér	  

að	  fólkið	  í	  garðinum	  geti	  horft	  á	  hana	  eins	  og	  hún	  horfir	  á	  grafirnar	  þeirra.	  Hún	  heyrir	  líka	  
hljóð	   frá	   kirkjugarðinum	   sem	   aðrir	   virðast	   ekki	   heyra	   og	   segir	   það	   vera	   ,,Eins	   og	   í	   risa-‐

stórum	  væng	  á	  flugi…”	  (Gerður	  Kristný,	  2008,	  bls.	  35).	  Myndmálið	  í	  sögunni	  á	  stóran	  þátt	  í	  
því	  að	  skapa	  spennu	  og	  óhugnað.	  Eyja	  er	  jafnframt	  með	  fjörugt	  ímyndunarafl	  og	  er	  fljót	  að	  
setja	  hluti	  í	  skáldlegan	  og	  dramatískan	  búning.	  Frásögnin	  virkar	  þó	  aldrei	  ósannfærandi	  og	  

myndmálið	  dæmigert	  fyrir	  unglingsstúlku	  og	  gæðir	  textann	  miklu	   lífi.	  Þar	  sem	  Eyja	  er	  að	  
flytja	  í	  nýtt	  hverfi	  er	  hún	  á	  milli	  vina,	  hún	  þarf	  að	  finna	  sér	  stað	  í	  nýja	  skólanum	  og	  hefur	  

sagt	  skilið	  við	  gamla	  vinahópinn.	  	  

Gerður	  kann	  vel	  þá	  list	  að	  segja	  ekki	  of	  mikið	  sem	  hentar	  sérstaklega	  vel	   í	  sögu	  sem	  

þessari,	  sem	  segir	  frá	  dularfullum	  atburðum.	  Hún	  gefur	  samt	  litlar	  vísbendingar	  í	  gegnum	  
alla	  söguna	  sem	  heldur	  spennu	  hjá	  lesandanum	  allan	  tímann	  og	  ákveðin	  ógn	  hvílir	  stöðugt	  

yfir	  textanum	  og	  lesandinn	  er	  ekki	  viss	  um	  hvort	  Eyju	  muni	  takast	  að	  ráða	  bug	  á	  þeim	  illu	  

öflum	  sem	  ógna	  bókstaflega	  lífi	  hennar	  nánustu	  og	  lífi	  hennar	  sjálfrar.	  Lesanda	  grunar	  auk	  
þess	  ýmislegt	  sem	  Eyja	  virðist	  ekki	  koma	  auga	  á,	  eða	  vill	  kannski	  ekki	  velta	  of	  mikið	  fyrir	  

sér.	  Þetta	  á	  sérstaklega	  við	  sambandi	  þeirra	  Sölva.	  Eyja	  hittir	  Sölva	  á	  förnum	  vegi	  en	  hefur	  

séð	  honum	  bregða	   fyrir	  nokkrum	  sinnum	  áður	  en	  þau	  kynnast.	  Sölvi	  er	  mjög	  dularfullur	  
strákur	  og	  lesendum	  eru	  gefnar	  vísbendingar	  að	  ekki	  sé	  allt	  eins	  og	  það	  sýnist.	  Hún	  segir	  

til	  dæmis	   ,,Mér	  varð	   litið	  niður	  á	   fæturna	  á	  honum	  og	   fannst	  allt	   í	  einu	  að	  það	  heyrðist	  

ekkert	  þegar	  hann	  steig	  niður.”	  (Gerður	  Kristný,	  2008,	  bls.	  51)	  og	  þegar	  hann	  tekur	  utan	  

um	  hana	  finnst	  henni	  handleggur	  hans	  vera	  eins	  og	  vængur.	  	  

Þegar	   foreldrar	   Eyju	   kaupa	   stól	   í	   antíkverslun	   fara	   enn	   dularfyllri	   og	   óhugnanlegri	  

atburðir	   að	   gerast.	   Pabbi	   Eyju	   er	   hæstánægður	   með	   stólinn,	   situr	   í	   honum	   löngum	  

stundum	  og	  finnur	  síðan	  í	  honum	  gömul	  bréf.	  Bréfin	  skrifaði	  unglingsstúlka	  að	  nafni	  Halla	  í	  
kringum	  árið	  1918,	  þegar	  spænska	  veikin	  kom	  til	  Íslands.	  Pabbi	  Eyju	  er	  sagnfræðingur	  og	  

hefur	  sérstakan	  áhuga	  á	  spænsku	  veikinni,	  hann	  ætlar	  sér	  til	  dæmis	  að	  skrifa	  um	  hana	  bók	  

og	  er	  þess	  vegna	  himinlifandi	  yfir	  því	  að	  hafa	  fundið	  bréfin.	  Bréfin	  skrifar	  Halla	  til	  einhvers	  
sem	  hún	  kallar	  frænda.	  Síðar	  kemur	  í	  ljós	  að	  strákurinn	  sem	  hún	  skrifar	  til	  er	  dáinn	  og	  að	  

þau	  hafi	  ekki	  endilega	  verið	  skyld,	  frændi	  hafði	  víðari	  merkingu	  í	  þá	  daga	  og	  gat	  líka	  þýtt	  

vinur.	  Eyju	  líst	  alls	  ekki	  á	  stólinn	  og	  finnur	  fyrir	  ónotatilfinningu	  strax	  og	  hún	  sér	  hann	  ,,Það	  
var	  eitthvað	  skrítið	  við	  þennan	  stól,	  eins	  og	  hann	  væri	  ekki	  venjulegt	  húsgagn,	  heldur	  dýr	  í	  

dvala.”	  (Gerður	  Kristný,	  2008,	  bls.	  12).	  Þegar	  pabbi	  hennar	  verður	  svo	  veikur	  að	  hann	  þarf	  

að	  leggjast	  inn	  á	  spítala,	  er	  hún	  viss	  um	  að	  þar	  séu	  ill	  öfl	  sem	  fylgja	  stólnum	  að	  verki.	  Hún	  

að	   grafast	   fyrir	   um	   sögu	   stólsins	   og	   með	   bréfunum	   fær	   hún	   aukinn	   áhuga	   á	   spænsku	  
veikinni.	   Það	  má	   segja	   að	   í	   gegnum	   stólinn	   og	   bréfin	   fléttist	   saman	   saga	   af	   lífi	   nútíma-‐

unglings	  í	  Reykjavík	  og	  saga	  af	  tímanum	  þegar	  spænska	  veikin	  kom	  til	  landsins	  og	  af	  þeim	  

áhrifum	  sem	  hún	  hafði	  á	  líf	  fólks	  í	  borginni.	  	  	  	  	  	  	  

Í	  lok	  sögunnar	  fléttar	  Gerður	  fimlega	  saman	  alla	  þræði	  og	  endirinn	  kallast	  á	  vissan	  hátt	  

við	  byrjun	   sögunnar	  þar	   sem	  hún	   sér	  gamla	  konu	  við	   leiði	   í	   kirkjugarðinum	  sem	   lesandi	  

fær	   á	   tilfinninguna	   að	   gæti	   verið	   Halla,	   stúlkan	   sem	   skrifaði	   bréfin.	   Frásögnin	   er	   bæði	  

söguleg	  en	  fjallar	  um	  tilfinningalíf	  nútímaunglings	  sem	  glímir	  bæði	  við	  mjög	  hversdagsleg	  
vandamál	  eins	  og	  að	  eignast	  nýja	  vini	  á	  nýjum	  stað,	  fyrstu	  skotin,	  og	  svo	  önnur	  sem	  varða	  

líf	  og	  dauða.	  	  

6.4 Dúkka	  	  

Hryllingssagan	  Dúkka	   fjallar	   um	   Kristínu	   Kötlu	   og	   hefst	   hefst	   þegar	   hún	   er	   að	   velja	   sér	  

dúkku	   í	   tíu	  ára	  afmælisgjöf.	  Þessi	   tegund	  af	  dúkku	  er	  mjög	  eftirsóknarverð,	  allar	   stelpur	  
hreinlega	  verða	  að	  eiga	  svona	  dúkku.	  

Þær	   stóðu	   bísperrtar	   eins	   og	   herfylking	   í	   fjólubláum	   kössum	   og	   horfðu	  

stóreygar	  út	  um	  glæran	  glugga.	  Allar	  voru	  þær	  í	  grænum	  sokkum	  og	  rauðum	  
rúllukragapeysum,	   berleggjaðar	   og	   í	   svörtum	   bandaskóm.	   Þær	   voru	  

umkringdar	  marglitum	  dúkkufötum,	  dúkkutöskum,	  dúkkugleraugum	  og	  jafnvel	  

dúkkugæludýrum.	  Dúkkurnar	  voru	  allar	  jafnstórar	  og	  náðu	  mér	  rétt	  upp	  á	  hné.	  
Þær	  voru	  blíðar	  á	  svip	  og	  munnurinn,	   frosinn	   í	  brosi,	  var	  hálfopinn	  svo	  sást	   í	  

hvítar	   framtennurnar.	  Það	  var	  hægt	  að	  velja	  um	  nokkra	  ólíka	  háraliti.	   Sumar	  

dúkkurnar	   voru	   dökkhærðar,	   aðrar	   skolhærðar	   en	   svo	   fengust	   þær	   líka	  

ljóshærðar	   og	   rauðhærðar.	   Hárið	   var	   jafnsítt	   á	   öllum	   en	  misjafnt	   hvort	   þær	  
voru	  með	  topp,	  slétt	  hár	  eða	  liðað.	  Yfir	  hillunum	  stóð	  stórum	  stöfum:	  	  

VELDU	  BESTU	  ÚTGÁFUNA	  AF	  SJÁLFRI	  ÞÉR	  (Gerður	  Kristný,	  2015,	  bls.	  1-‐2).	  

Best	  var	  að	  velja	  dúkku	  sem	  líktist	  eigandanum.	  Eigendur	  dúkknanna	  fara	  síðan	  að	  reyna	  

að	  líkjast	  dúkkunum	  enn	  frekar,	  klæða	  sig	  í	  alveg	  eins	  föt	  og	  dúkkan	  á,	  eru	  með	  eins	  hár	  og	  
andlitsfall.	  Því	  líkari	  sem	  eigandinn	  er	  dúkkunni,	  þeim	  mun	  betra.	  Besta	  vinkona	  Kristínar	  

Kötlu,	  Sólveig,	  á	  líka	  svona	  dúkku	  og	  þeim	  þykir	  báðum	  alveg	  óskaplega	  vænt	  um	  þær	  og	  

fátt	  annað	  kemst	  að	  í	  huga	  þeirra.	  	  

Fljótlega	  fá	  lesendur	  á	  tilfinninguna	  að	  þessar	  dúkkur	  séu	  engar	  venjulegar	  dúkkur	  og	  

að	  þeim	  fylgi	  jafnvel	  eitthvað	  illt.	  Pétur	  Uni,	  tvíburabróðir	  Kristínar,	  heyrir	  til	  dæmis	  skrítin	  

hljóð	  sem	  hann	  segir	  að	  komi	  frá	  dúkkunni,	  honum	  finnst	  hún	  stara	  á	  sig	  og	  finnst	  óþægi-‐

legt	  að	  vera	   í	  kringum	  hana.	  Fólk	  fer	   líka	  að	  segja	  að	  vinkonurnar	  séu	  að	  breytast,	  hárið	  
glansar	  meira	  og	  verður	  þykkara,	  húðin	  föl	  og	  meira	  að	  segja	  augnlitur	  Sólveigar	  breytist.	  

Þær	   segjast	   hvorugar	   sjá	   það	   í	   fyrstu,	   enda	   finnst	   þeim	   það	   vera	   jákvætt	   en	   þegar	  

fæðingarblettur	  á	  andliti	  Kristínar	  Kötlu	  hverfur	  og	  hún	  þekkir	  sjálfa	  sig	  varla	  í	  speglinum	  
finnst	   henni	   vera	   komið	   nóg,	   hún	   er	   farin	   að	   líkjast	   dúkkunni	   sinni	   óhugnanlega	  mikið.	  

Þegar	  Sólveig	  veikist	  og	  Kristín	  Katla	  og	  Pétur	  Uni	  sjá	  að	  það	  er	  líklega	  út	  af	  dúkkunni	  taka	  

þau	  til	  sinna	  ráða	  og	  ákveða	  að	  losa	  sig	  við	  dúkkurnar.	  Þau	  sannfæra	  Sólveigu,	  þó	  svo	  að	  

það	  sé	  ekki	  auðvelt,	  um	  að	  nauðsynlegt	  sé	  að	   láta	  dúkkurnar	  hverfa	  og	  ákveða	  að	  grafa	  
þær	  í	  garðinum.	  Söguhetjum	  tekst	  að	  lokum	  yfirbuga	  illskuna	  og	  sigra	  skrímslið	  og	  með	  því	  

fellur	   allt	   í	   ljúfa	   löð.	   Kristín	   Katla	   og	   Pétur	   Uni	   hafa	   nýlega	  misst	   pabba	   sinn	   og	   Kristín	  
kennir	   sjálfri	   sér	   um	   dauða	   hans.	   Á	   sama	   tíma	   og	   Kristín	   Katla	   er	   að	   kljást	   við	   ill	   öfl	  
dúkkunar	  er	  hún	  að	  glíma	  við	  innri	  baráttu	  við	  sorg	  og	  sektarkennd.	  Það	  er	  ekki	  algengt	  að	  

fjalla	   um	   dauðann,	   ástvinamissi	   og	   sorg	   í	   barnabókum	   en	   höfundur	   fjallar	   um	   efnið	   á	  
nærgætinn	  hátt	  og	  uppgjör	  fjölskyldunnar,	  ekki	  síst	  Kristínar	  Kötlu,	  við	  sorgina	  á	  erindi	  við	  
lesendur	  á	  öllum	  aldri.	  

Í	   barna-‐	   og	   unglingabókum	   reynir	   Gerður	   að	   brjóta	   staðalímyndir	   á	   bak	   aftur	   og	   í	  

sögunni	  verður	  dúkkan	  tákn	  fyrir	  þær	  staðalímyndir	  sem	  ungum	  stúlkum	  er	  sagt	  að	  þær	  

verði	   að	   falla	   undir.	   Þannig	   er	   nánast	   mannskemmandi	   hugmyndum,	   oft	   óraunhæfum,	  
haldið	  að	  stúlkum	  á	  öllum	  aldri	  um	  það	  hvernig	  þær	  eigi	  að	  líta	  út	  og	  haga	  sér.	  Það	  sem	  

mestu	  máli	   skiptir	  er	  að	  þær	   líti	  nákvæmlega	  eins	  út	  og	  ætlast	  er	   til	  og	  ekkert	  öðruvísi.	  

Persónurnar	   í	   Dúkku	   völdu	   sér	   dúkku	   sem	   líktist	   þeim	   en	   fóru	   síðan	   sjálfar	   að	   líkjast	  
dúkkunum	  óhugnanlega	  mikið.	  Það	  má	  velta	  því	  fyrir	  sér	  hvort	  verið	  sé	  að	  breyta	  stúlkum	  

í	  ,,dúkkur”	  sem	  þurfi	  að	  fylgja	  ströngum	  reglum	  um	  hvernig	  þær	  eigi	  að	  líta	  út.	  Í	  sögunni	  

Dúkku	   fylgja	   sögupersónur	   þessum	   reglum	   út	   í	   ystu	   æsar	   og	   svo	   stífar	   eru	   þær	   að	  
persónueinkenni	  hverfa,	  (fæðingarblettur	  Kristínar	  Kötlu	  og	  augnlitur	  Sólveigar	  til	  dæmis)	  

allar	  eiga	  að	  vera	  eins.	  Dúkka	  gefur	  kennurum	  tækifæri	  til	  þess	  að	  ræða	  við	  nemendur	  um	  
staðalímyndir.	  	  	  	  	  

7 Hugmyndir	  að	  kennsluverkefnum	  

Þær	  bækur	  sem	  hefur	  verið	   fjallað	  um	  hér	  bjóða	  upp	  á	  marga	  möguleika	   í	  kennslu.	  Það	  

sem	  skiptir	  mestu	  máli	  er	  að	  áhersla	  sé	  lögð	  á	  fjölbreytni,	  það	  á	  við	  um	  verkefni	  eða	  vinnu	  

nemenda,	  úrvinnslu	  og	  mat.	   Jafnframt	  verður	   lögð	  áhersla	  á	  skapandi	  vinnu	  og	  tjáningu	  

nemenda,	  bæði	  í	  ræðu	  og	  riti.	  Eins	  og	  áður	  hefur	  komið	  fram	  eru	  bækur	  Stefáns	  og	  Gerðar	  
í	   senn	   líkar	   og	   ólíkar,	   þær	   eiga	   það	   sameiginlegt	   að	   fjalla	   um	   íslenskan	   raunveruleika.	  

Annars	  vegar	  er	  fjallað	  um	  samtíma	  nemenda	  sem	  þeir	  þekkja	  en	  hins	  vegar	  tíma	  sem	  er	  

löngu	  liðinn.	  Í	  Bókum	  Stefáns	  má	  finna	  ógrynni	  af	  orðum	  og	  hugtökum	  sem	  er	  ólíklegt	  að	  
nútímabörn	   þekki	   eða	   viti	   hvað	   þýða.	   Vinna	   með	   þær	   krefst	   þess	   að	   nemendur	   læri	  

merkingu	   þeirra	   orða	   sem	   þau	   þekkja	   ekki	   og	   þá	   er	   mikilvægt	   að	   kennari	   setji	   þau	   í	  

samhengi,	   með	   því	   til	   dæmis	   að	   tengja	   þau	   við	   fyrri	   þekkingu	   nemenda.	   Það	   er	   nauð-‐

synlegt	   í	   mörgum	   tilvikum	   að	   nemendur	   læri	   um	   gamla	   atvinnuhætti	   og	   þannig	  mætti	  
kennar	  nemendum	  ný	  orð	  sem	  má	  tengja	  til	  dæmis	  við	  vöruflutninga	  nú	  og	  áður.	  Í	  þessari	  

vinnu	  eflist	  orðaforði	  auk	  þess	  sem	  nemendur	  læra	  um	  gamla	  tíma	  og	  lífshætti	  fólks	  hér	  

áður	  fyrr.	  Það	  væri	  jafnvel	  mögulegt	  að	  fá	  einhvern	  í	  heimsókn	  sem	  veit	  hvernig	  það	  var	  
að	  vera	  barn	  á	  þeim	  tíma	  sem	  sögur	  Stefáns	  gerast.	  Þessar	  útskýringar	  væri	  best	  að	  fara	  í	  

áður	   en	   bókin	   er	   lesin	   og	   að	   mínu	   mati	   krefjast	   bækur	   Stefáns	   þess	   að	   lesið	   sé	   fyrir	  
nemendur.	   Þar	   sem	   bækur	   Gerðar	   gerast	   í	   nútímanum	   krefjast	   þær	   þess	   ekki	   beint	   að	  
nemendur	  læri	  endilega	  mikið	  af	  nýjum	  orðum	  eða	  kynnist	  gömlum	  siðum	  þó	  svo	  að	  þar	  

komi	  fyrir	  hlutir	  sem	  vissulega	  hægt	  er	  að	  setja	  í	  sögulegt	  samhengi	  eins	  og	  til	  dæmis	  tími	  
spænsku	  veikinnar	  í	  Garðinum.	  	  

7.1 Kennsluaðferðir	  

Þær	   kennsluaðferðir	   sem	  hægt	   væri	   að	  nota	   í	   vinnu	  með	  þessar	   bækur	   væru	   til	   dæmis	  
umræðu-‐	   og	   spurnaraðferðir.	   Þær	   byggjast	   á	   því	   að	   kennari	   spyr	   spurninga	   eða	   notar	  

aðrar	   aðferðir	   til	   þess	   að	   skapa	   umræður	   um	   tiltekin	   viðfangsefni.	   Markmiðið	   með	  

þessum	  aðferðum	  getur	   verið	   að	  efla	   áhuga	  nemenda,	  hvetja	   til	   rökræðna	  og	   skoðana-‐
skipta	  og	  velta	  fyrir	  sér	  mismunandi	  hliðum	  tiltekins	  máls.	  Þannig	  mætti	  líka	  taka	  fyrir	  ólík	  

viðhorf	   eða	   álitamál.	   Það	   er	   mikilvægt	   markmið	   í	   skólastarfi	   að	   þjálfa	   nemendur	   í	  

umræðum,	  að	  tjá	  sig,	  hlusta	  á	  aðra	  og	  rökræða.	  Mestu	  máli	  skiptir	  þegar	  þessari	  aðferð	  er	  

beitt	  er	  að	  kennari	   spyrji	  opinna	   spurninga,	   sem	  hafa	  ekki	  endilega	  eitt	   rétt	   svar,	  og	  að	  
nemendur	   fái	   nægan	   tíma	   til	   umhugsunar.	   Uppröðun	   í	   skólastofunni	   þarf	   jafnframt	   að	  

vera	  þannig	  að	  nemendur	  sjái	  hver	  framan	  í	  annan	  og	  þó	  svo	  að	  kennari	  sjái	  um	  að	  stjórna	  

umræðum	   í	   byrjun	   er	   mikilvægt	   að	   nemendur	   fái	   að	   spreyta	   sig	   á	   því	   líka	   (Ingvar	  

Sigurgeirsson,	  2013,	  bls.	  114-‐121).	  	  

Aðrar	   aðferðir	   sem	   kennari	   gæti	   notað	   eru	   aðferðir	   leikrænnar	   tjáningar	   sem	   falla	  

undir	  innlifunaraðferðir	  og	  tjáningu.	  Þessar	  aðferðir	  krefjast	  þess	  að	  nemendur	  lifi	  sig	  inn	  í	  

aðstæður,	   setji	   sig	   í	   spor	   annarra	   eða	   tjái	   sig	   með	   einhverjum	   hætti.	   Þegar	   aðferðir	  

leikrænnar	  tjáningar	  eru	  notaðar	   í	  kennslu	  má	  vekja	  áhuga	  hjá	  og	  virkja	  nemendur	  mun	  
meira	  en	  þegar	  öðru	  aðferðum	  er	  beitt.	  Auk	  þess	  fá	  nemendur	  tækifæri	  til	  þess	  að	  nálgast	  

námsefni	  á	  lifandi	  hátt.	  Dæmi	  um	  aðferðir	  sem	  falla	  undir	  leikræna	  tjáningu,	  og	  væri	  hægt	  

að	   nota	   þegar	   unnið	   er	   með	   barna-‐	   og	   unglingabækur	   í	   kennslu,	   eru	   leikspuni,	  
hlutverkaleikir,	  tal-‐	  og	  framsagnaræfingar	  og	  leikþætti.	  Hér	  eru	  margar	  útfærslur	  í	  boði	  og	  

spjaldtölvur	   hafa	   til	   dæmis	   gefið	  mikla	   og	  nýja	  möguleika	   á	   þessum	   sviðum.	  Nemendur	  

geta	  tekið	  upp	  eigið	  efni,	  bæði	  hljóð	  og	  mynd,	  unnið	  með	  það,	  skoðað	  það	  aftur	  og	  sýnt	  
öðrum.	  Þá	  væri	   líka	  hægt	  að	  nota	  skriflega	  tjáningu	  eða	  skapandi	  ritun,	  það	  eru	  ritunar-‐

verkefni	   af	   ýmsu	   tagi.	   Skapandi	   ritun	   má	   nota	   í	   öllum	   námsgreinum	   og	   hún	   þarf	   ekki	  

endilega	  að	  einskorðast	  við	  tíma	  í	  íslensku	  (Ingvar	  Sigurgeirsson,	  2013,	  bls.	  122-‐138).	  Það	  

getur	  samt	  sem	  áður	  verið	  sérstaklega	  gagnlegt	  að	  nota	  skapandi	  ritun	  í	  íslensku,	  þannig	  
fá	  nemendur	  tækifæri	  til	  þess	  að	  leika	  sér	  með	  tungumálið,	  skrifa	  um	  það	  sem	  þeir	  hafa	  

áhuga	   á	   auk	   þess	   sem	   kennari	   getur	   metið	   stöðu	   nemenda	   í	   flestum	   færniþáttum	  
tungumálsins	  í	  slíkum	  ritunarverkefnum.	  	  

7.2 Markmið	  	  

Meginmarkið	  með	  notkun	  barna-‐	  og	  unglingabóka	  í	  kennslu:	  

• Að	   nemendur	   öðlist	   hæfni	   til	   að	   tjá	   hugsanir	   sínar,	   tilfinningar	   og	   skoðanir	  
munnlega,	  skriflega	  og	  á	  annan	  hátt.	  	  

• Hæfni	  til	  að	  miðla	  þekkingu	  og	  leikni	  sinni	  og	  flytja	  mál	  sitt	  skýrt	  og	  áheyrilega	  
og	  taka	  þátt	  í	  samræðum	  og	  rökræðum.	  

• Að	  nemendur	  læri	  um	  jafnrétti,	  einkum	  kynjajafnrétti.	  
• Að	   nemendur	   þekki	   og	   geti	   beitt	   hutökunum	   staðalímyndir,	   kyngervi	   og	  

kynhlutverk.	  
• Að	  nemendur	  læri	  að	  setja	  sig	  í	  spor	  annarra.	  
• Að	  efla	  sköpunarhæfni	  nemenda	  og	  hugmyndaflug.	  
• Að	   efla	   færni	   nemenda	   í	   að	   vinna	   með	   öðrum,	   að	   þeir	   segi	   frá	   eigin	  

hugmyndum	   og	   skoðunum	   en	   hlusti	   jafnframt	   á	   hugmyndir	   og	   skoðanir	  
annarra.	  	  

• Að	   auka	   orðaforða	   nemenda	   og	  málfærni,	   að	   nemendur	   kynnist	  mismunandi	  
textum	  og	  málnotkun.	  

7.3 Verkefni	  og	  námsmat	  

Sagan	  hans	  Hjalta	  litla	  

Þegar	   unnið	   er	  með	   Söguna	   hans	   Hjalta	   litla	   í	   kennslu	   væri	   hægt	   að	   fjalla	   um	   réttindi	  

barna	  og	  ræða	  við	  nemendur	  um	  það	  hver	  réttindi	  barna	  séu	   í	  dag	  og	  hvað	  hafi	  breyst.	  

Hægt	  væri	  að	  kynna	  fyrir	  nemendum	  Barnasáttmála	  Sameinuðu	  þjóðanna	  (1992)	  og	  þá	  er	  
mikilvægt	   að	   nemendur	   geri	   sér	   grein	   fyrir	   því	   að	   Barnasáttmálinn	   á	   við	   um	   öll	   börn,	  

allsstaðar	   í	   heiminum.	   Í	   sáttmálanum	   er	   kveðið	   á	   um	   að	   öll	   börn	   eigi	   rétt	   á	   að	   þekkja	  

réttindi	   sín	   og	   að	   þau	   séu	   kynnt	   fyrir	   þeim.	   Það	   væri	   eitt	   af	   meginmarkmiðum	   með	  
kennslunni,	  að	  nemendur	  þekki	  réttindi	  sín	  og	  Barnasáttmálann.	  

Umræður	   myndu	   bæði	   fara	   fram	   með	   öllum	   bekknum	   en	   nemendur	   fengju	   líka	  

tækifæri	  til	  þess	  að	  ræða	  saman	  tveir	  og	  tveir.	  Nemendur	  myndu	  ræða	  um	  réttindi	  sem	  
þau	   hafa	   en	  Hjalti	   hafði	   ekki.	   Það	   geta	   verið	   atriði	   eins	   og	  menntun,	   hvíld,	  mikil	   vinna,	  

umhyggju,	  leiki	  og	  frístundir	  við	  hæfi.	  Fyrst	  myndu	  þau	  ræða	  við	  sessunaut	  um	  hugmyndir	  

sínar	   og	   síðan	  myndu	   allir	   ræða	   saman.	   Kennari	   gæti	   rætt	   við	   nemendur	   um	  muninn	   á	  
réttindum	  og	  forréttindum	  og	  mikilvægi	  þess	  að	  réttindi	  allra	  barna,	  allsstaðar	  í	  heiminum	  

séu	  tryggð.	  Kennari	  myndi	  meta	  umræður	  nemenda	  og	  gæti	  notað	  til	  þess	  matsblað	  sem	  
sést	   hér	   að	   framan.	   Auk	   þess	   yrði	   notast	   við	   sjálfsmat	   og	   kennari	   myndi	   meta	   virkni	  

nemenda,	  einkum	  hvort	  að	  þeir	  geti	  sagt	  frá	  eigin	  skoðunum	  og	  hugmyndum	  á	  skýran	  hátt	  

og	  fært	  rök	  fyrir	  máli	  sínu.	  	  

Óli	  frá	  Skuld	  	  	  

Þegar	  unnið	  er	  með	  Óla	  frá	  Skuld	  er	  meginmarkmiðið	  að	  efla	  færni	  nemenda	  í	  að	  setja	  sig	  
í	   spor	   annarra.	   Eftir	   að	   sagan	   hefur	   verið	   rædd	   getur	   kennari	   látið	   nemendur	   búa	   til	  

samviskugöng.	  Nemendur	  standa	  þá	  í	  tveimur	  röðum	  og	  kennari	  eða	  nemandi	  á	  að	  ganga	  

í	  gegnum	  göngin.	  Sá	  sem	  gengur	  í	  gegn	  er	  í	  hlutverki	  persónu	  í	  sögunni,	  það	  gæti	  til	  dæmis	  
verið	  Óli	  þegar	  hann	  er	  að	  ákveða	  hvort	  að	  hann	  ætlar	  að	  fara	  með	  mömmu	  sinni	  eða	  vera	  

eftir	  hjá	  pabba	  sínum.	  Önnur	  röðin	  á	  að	  hvetja	  hann	  til	  þess	  að	  fara	  með	  mömmu	  sinni	  en	  

hin	  hvetur	  hann	  til	  þess	  að	  vera	  eftir	  hjá	  pabba	  sínum.	  	  

Auk	  þess	  væri	  hægt	  að	  fjalla	  um	  ólíkar	  fjölskyldugerðir	  og	  jafnvel	  skilnað	  foreldra.	  

Viðfangsefni	  gæti	  líka	  verið	  hefðbundin	  kynhlutverk	  og	  staðalímyndir	  og	  tengja	  við	  

kynjajafnrétti.	  Í	  því	  sambandi	  væri	  hægt	  að	  skoða	  Þuríði,	  mömmu	  Óla	  og	  hvaða	  hlutverki	  

hún	  gegnir	  í	  sögunni.	  Stangast	  hlutverk	  hennar	  mögulega	  á	  við	  viðteknar	  hugmyndir	  um	  
kvenhlutverk	  nú	  og	  áður	  fyrr?	  Kennari	  metur	  hvort	  að	  nemandi	  þekki	  hvað	  felst	  í	  staðal-‐

ímyndum	  og	  nefnt	  dæmi	  um	  staðalímyndir	  um	  kynin	  og	  rætt	  hefðbundin	  kynhlutverk.	  Þá	  

væri	  lögð	  áhersla	  á	  að	  auka	  orðaforða	  nemenda	  og	  málfærni.	  

Garðurinn	  	  

Sagan	  vekur	  upp	  margar	  spurningar	  og	  gefur	  mikla	  möguleika	  á	  skapandi	  og	  fjölbreyttum	  
útfærslum.	  Hlutverk	  kennara	  er	  að	  vekja	  áhuga	  á	  bókinni	  og	  efni	  hennar	  til	  dæmis	  með	  því	  

að	   kynna	  höfund	  bókarinnar	   fyrir	  þeim.	  Áður	  en	   sagan	  er	   lesin	   gætu	  nemendur	   skoðað	  

bókakápu	  og	  bakhlið	  bókarinnar	  og	  velt	  því	  fyrir	  sér	  hvernig	  bók	  þau	  halda	  að	  þetta	  sé.	  Á	  
meðan	   bókin	   er	   lesin	   eiga	   nemendur	   að	   fylgjast	  með	   eigin	   lestri.	   Þegar	   nemendur	   eru	  

hálfnaðir	  með	   bókina	   gætu	   þeir	   skrifað	   niður	   spurningar	   sem	   hafa	   vaknað	   og	   reynt	   að	  

svara	  þeim	  og	  geta	  sér	  til	  um	  hvað	  muni	  gerast	  næst.	  Þegar	  nemendur	   ljúka	   lestri	  væru	  

spurningarnar	   skoðaðar	  aftur	  og	  athugað	  hvort	  að	  ágiskanir	  og	   svör	  voru	   rétt.	  Það	  hafa	  
jafnvel	  vaknað	  einhverjar	  nýjar	  spurningar	  og	  þær	  eru	  settar	  fram.	  	  

Síðan	   væri	   lögð	   áhersla	   á	   skriflega	   tjáningu.	   Nemendur	   gætu	   til	   dæmis	   samið	   svar	  

Sölva	   við	   bréfi	   Eyju.	   Að	   lokum	   gæti	   kennari	   rætt	   við	   nemendur	   um	   hlutverk	   kvenna	   í	  
sögunni	  og	  tengt	  það	  við	  vangaveltur	  Eyju	  og	  Sölva	  úr	  sögunni:	  ,,Hvað	  ætli	  mamma	  hans	  
Skúla	  Magnússonar	  hafi	  annars	  heitið?”	  Sölvi	  yppir	  öxlum.	  ,,Var	  hún	  fræg?”	  ,,Nei	  hún	  var	  

ekkert	   fræg	   og	   það	   er	   í	   raun	   og	   veru	   skrýtið	   því	   hún	   hlýtur	   auðvitað	   að	   vera	   amma	  

Reykjavíkur”	   (Gerður	   Kristný,	   2008,	   bls.	   48).	   Eins	   og	   áður	   hefur	   komið	   fram	   hafa	  
rannsóknir	  á	  námsefni	  leitt	  í	  ljós	  að	  oft	  hallar	  á	  konur,	  þar	  er	  hlutur	  karla	  er	  ríkur	  en	  konur	  

nánast	   ósýnilegar.	   Í	   kjölfarið	   gætu	  nemendur	   fjallað	   um	  merkar	   konur	   Íslandssögunnar.	  
Námsmat	   myndi	   felast	   í	   athugunum	   kennara	   sem	   myndi	   meta	   virkni	   nemenda	   og	  
þátttöku.	  Kennari	  myndi	  auk	  þess	  meta	  hvernig	  nemendum	  gekk	  að	  vinna	  saman	   í	  hóp,	  

hvort	  að	  allir	  hafi	  haft	  tækifæri	  til	  þess	  að	  leggja	  eitthvað	  til	  málanna	  og	  hvort	  að	  hlustað	  
hafi	  verið	  á	  skoðanir	  og	  hugmyndir	  allra	  í	  hópnum.	  	  	  

Dúkka	  

Meginviðfangsefni	   í	   vinnu	  með	  Dúkku	   væru	   staðalímyndir.	   Kennari	   ræðir	   við	   nemendur	  
um	  það	  hvað	  staðalímyndir	  séu	  og	  fjalla	  síðan	  nánar	  um	  staðalímyndir	  kynjanna.	  Við	  mat	  

á	  umræðum	  gæti	  kennari	  notað	  matslista	  eins	  og	  þann	  sem	  er	  á	  bls.	  19	  hér	  að	   framan.	  
Vinna	   með	   staðalímyndir	   gæti	   falið	   í	   sér	   að	   skoða	   tímarit,	   barnaefni,	   fjölmiðla,	   aðrar	  

bækur	   eða	   annað	   þar	   sem	   staðalímyndir	   kynjanna	   koma	   fram.	   Kennari	   gæti	   skipt	  

nemendum	   í	  hópa	  og	  hver	  hópur	  myndi	  síðan	   fá	  það	  hlutverk	  að	  skoða	  staðalímyndir	  á	  
mismunandi	  stöðum,	  einn	  hópur	  myndi	  til	  dæmis	  skoða	  staðalímyndir	  í	  tímaritum,	  annar	  í	  

barnaefni	  og	  enn	  annar	  í	  fjölmiðlum,	  til	  dæmis	  fréttablöðum	  eða	  fréttavefsíðum.	  Kennari	  

myndi	  meta	  nemendur	  út	  frá	  virkni	  og	  þátttöku.	  Auk	  þess	  yrði	  hópavinna	  nemenda	  metin,	  
lögðu	   allir	   sitt	   af	  mörkum,	   lögðu	  nemendur	   sig	   fram	  við	   að	  hlusta	   á	   aðra	  og	   fengu	   allir	  

tækifæri	  til	  þess	  að	  segja	  frá	  hugmyndum	  sínum.	  Nemendur	  fengju	   líka	  tækifæri	  til	  þess	  

að	  taka	  þátt	  í	  mati	  og	  þá	  væri	  notast	  við	  sjálfsmatsaðferðir	  og	  jafningjamat.	  	  	  	  

8 Umræður	  og	  lokaorð	  

Markmið	  verkefnisins	  var	  að	  varpa	  ljósi	  á	  gildi	  bókmennta-‐	  og	  jafnréttiskennslu	  fyrir	  börn	  

og	   ungmenni	   og	   hvernig	   megi	   nýta	   barna-‐	   og	   unglingabækur	   á	   fjölbreyttan	   hátt	   í	  

jafnréttisfræðslu.	   Þær	   gefa	   til	   dæmis	   tækifæri	   til	   umræðna	   við	   nemendur	   um	  

staðalímyndir,	   kyngervi	  og	  hefðbundin	  kynhlutverk	  og	  það	  má	  skoða	  persónur,	  hlutverk	  
þeirra	   og	   aðstæður	   í	   ljósi	   kynjajafnréttis.	   Skólum	   ber	   lagaleg	   skylda	   til	   þess	   að	   sinna	  

jafnréttisfræðslu.	   Í	   aðalnámskrá	   eru	   lagaákvæði	   útfærð	   nánar	   og	   hún	   á	   einnig	   að	   vera	  

stjórntæki	  til	  að	  framfylgja	  lögum.	  Jafnrétti	  er	  til	  dæmis	  einn	  af	  grunnþáttum	  menntunar	  
en	   grunnþættirnir	   og	   hugmyndir	   þeirra	   eiga	   að	   fléttast	   inn	   í	   allt	   skólastarf	   og	  

endurspeglast	   í	   starfsháttum,	   samskiptum	   og	   skólabrag.	   Jafnréttisfræðslu	   er	   samt	   sem	  

áður	   ekki	   verið	   að	   sinna	   sem	   skyldi	   í	   grunnskólum	   landsins	   og	   ekki	   sést	  mikil	   áhersla	   á	  

kennslu	  um	  jafnrétti	  í	  kennaramenntun.	  	  

Fólk	  hefur	  lengi	  tekist	  á	  um	  það	  hvað	  eigi	  að	  standa	  í	  bókum	  fyrir	  börn,	  hvernig	  eigi	  að	  

skrifa	  þær	  og	  hvernig	  eigi	  að	  setja	  efnið	  fram.	  Sumir	  segja	  að	  hlutverk	  barnabóka	  eigi	  fyrst	  

og	  fremst	  að	  vera	  uppeldislegt.	  Í	  fullorðinsbókum	  eigi	  hins	  vegar	  að	  leggja	  áherslu	  á	  hið	  
listræna	  eða	  fagurfræðilega.	  Aðrir	  segja	  að	  hið	  listræna	  og	  fagurfræðilega	  eigi	  ekki	  aðeins	  
heima	  í	  bókum	  fyrir	  fullorðna,	  sú	  áhersla	  eigi	  alveg	  jafn	  mikið	  erindi	  í	  bókum	  fyrir	  börn	  og	  

unglinga.	  Þau	  geti	  vel	  lesið	  texta	  sem	  hvetur	  þau	  til	  umhugsunar	  og	  krefst	  þess	  að	  þau	  fylli	  
upp	  í	  listrænar	  eyður.	  Mestu	  máli	  skiptir	  að	  sögumaðurinn	  sýni	  ungum	  hlustanda	  bæði	  

einlægni	  og	  trúnað	  og	  geti	  þannig	  leitt	  hann	  í	  gegnum	  hvaða	  ógöngur	  sem	  er,	  óskaddaðan	  

en	  reynslunni	  ríkari.	  	  

Þegar	  bækur	  Stefáns	  og	  Gerðar	  eru	  lesnar	  sést	  að	  þau	  gera	  ráð	  fyrir	  að	  lesandi	  fylli	  

upp	  í	  eyður	  sem	  vantar	  í	  textanum	  og	  geti	  skilið	  hvað	  sé	  að	  gerast	  í	  sögunni	  án	  þess	  að	  
það	  sé	  beint	  sagt.	  Þau	  nota	  til	  dæmis	  bæði	  mikið	  myndmál.	  Báðir	  höfundar	  hafa	  skrifað	  

sögur	  bæði	  handa	  ungum	  og	  fullorðnum	  lesendum.	  Munurinn	  á	  þessum	  frásögnum,	  fyrir	  
börn	  og	  unglinga	  annars	  vegar	  og	  fullorðna	  hins	  vegar,	  felst	  þó	  ekki	  í	  orðavali,	  þau	  tala	  

ekki	  niður	  til	  barna	  og	  takmarka	  ekki	  orðaforða	  sinn	  þegar	  þau	  skrifa	  fyrir	  þau.	  Fyrst	  og	  

fremst	  liggur	  munurinn	  á	  sögunum	  í	  afstöðu	  sögumanns	  til	  hlustandans	  Þau	  treysta	  
lesendum	  sínum,	  á	  öllum	  aldri,	  fyllilega	  til	  þess	  að	  vinna	  stöðugt	  í	  textanum	  á	  meðan	  lesið	  

er.	  Barna-‐	  og	  unglingabækur	  sem	  nýta	  sér	  einstaka	  möguleika	  sögumannstækninnar	  til	  að	  

komast	  að	  sál	  lesenda	  með	  alvöru	  sögu	  eru	  einmitt	  einhver	  bestu	  þroskatæki	  sem	  hægt	  er	  
að	  hugsa	  sér	  (Silja	  Aðalsteinsdóttir,	  2005b,	  bls.	  94-‐99).	  	  

Bókmenntakennsla	   í	  grunnskóla	  á	  að	  færa	  nemendum	  þekkingu,	  skilning	  og	  áhuga	  á	  

bókmenntum	  og	  þjálfun	  í	  að	  tjá	  skoðanir	  sínar.	  Það	  er	  þess	  vegna	  ekki	  nóg	  að	  lesa	  bara	  og	  
lesa	  með	   það	   að	  markmiði	   að	   fjölga	   lestrarmínútum,	   heldur	   verða	   nemendur	   að	   skilja	  

textann	   og	  mynda	   sér	   skoðun	   á	   honum.	   Nemendur	   geta	   lært	  mjög	  mikið	   á	   lestri	   bók-‐

mennta,	   ekki	   síst	   um	   samfélagið	   sem	   þau	   búa	   í	   (Brynhildur	   Þórarinsdóttir,	   2006).	   Góð	  
barna-‐	   eða	   unglingabók	   getur	   verið	   skemmtileg,	   spennandi	   og	   fyndin	   en	   á	   sama	   tíma	  

fræðandi,	   veitt	   tilfinningum	   útrás	   og	   hvatt	   börn	   og	   unglinga	   til	   umhugsunar	   og	   verið	  

vettvangur	  umræðna.	  Auk	  þess	  getur	  hún	  víkkað	  sjóndeildarhring	  lesenda	  og	  kennt	  þeim	  

siðferðigildi	  sem	  byggja	  á	  mannúð	  og	  fordómaleysi.	  Góðar	  bækur	  örva	  einnig	  ímyndunar-‐
afl	  og	  þroska	  samskiptahæfni.	  Börn	  og	  unglingar	  kynnast	  í	  bókum	  persónum	  sem	  þeir	  geta	  

speglað	  sjálf	  sig	  í	  en	  á	  sama	  tíma	  öðlast	  þau	  færni	  í	  því	  að	  setja	  sig	  í	  spor	  annarra.	  	  

Til	   þess	   að	   sú	  mynd	   sem	  börn	   fá	   af	   samfélaginu	   sé	   raunsæ	  og	   sýni	  margbreytileika	  

þess	  þurfa	  bækur	   sem	  haldið	  er	   að	  þeim	  að	  endurspegla	   slíkt	   samfélag.	  Það	  er	   verðugt	  

verkefni	  að	  velja	  bækur	  fyrir	  börn	  en	  það	  er	  hlutverk	  þeirra	  sem	  gera	  það	  að	  velja	  bækur	  

sem	  eru	  fjölbreyttar	  að	  gerð	  og	  innihaldi.	  Bókmenntakennsla	  hentar	  einkar	  vel	  til	  að	  vinna	  

að	  öllum	  flokkum	  hæfniviðmiða	  í	  íslenskuhluta	  aðalnámskrár	  (2013,	  bls.	  101-‐105).	  Barna-‐	  
og	   unglingabókmenntir	   bjóða	   jafnframt	   upp	   á	   ótal	  möguleika	   þegar	   kemur	   að	   námi	   og	  

kennslu	  með	  lykilhæfni	  í	  huga	  en	  hún	  er	  ávallt	  bundin	  þáttum	  sem	  eiga	  að	  fá	  nemendur	  til	  
að	  verða	  að	  sjálfstæðum,	  gagnrýnum,	  samvinnuhæfum,	  víðsýnum,	  ábyrgum,	  skapandi	  og	  
virkum	   borgurum	   í	   lýðræðislegu	   samfélagi	   (Aðalnámskrá	   grunnskóla,	   2013,	   bls.	   86-‐87).	  

Innan	  bókmennta	  má	   finna	  óteljandi	  viðfangsefni	   sem	  kjörin	  eru	   til	   að	  efla	  þessa	  þætti.	  
Það	  er	  hlutverk	  kennara	  að	  passa	  upp	  á	  að	  sú	  mynd	  sem	  nemendur	  fái	  af	  samfélaginu	  sé	  
ekki	  einsleit	  og	  geta	  barna-‐	  og	  unglingabókmenntir	  þess	  vegna	  gefið	  mikla	  möguleika	   til	  

dæmis	  í	  kennslu	  um	  jafnrétti	  kynjanna.	  Í	  námi	  nemenda	  getur	  verið	  erfitt	  að	  meta	  þætti,	  
eins	  og	   jafnrétti,	  mannréttindi	  og	  siðferðileg	  viðhorf.	  Til	  þess	  að	  meta	  þessa	  þætti	  þurfa	  

kennarar	   að	   vera	   skapandi,	   hugmyndaríkir	   og	   leita	   nýrra	   og	   óhefðbundinna	   leiða.	   Þeir	  
þurfa	  að	  treysta	  á	  eigin	  þekkingu	  og	   fagmennsku	  til	  þess	  að	  geta	  metið	  þessa	  þætti	  þar	  

sem	  ómögulegt	  er	  að	  notast	  við	  staðlað	  námsmat.	  

Hér	  að	  framan	  hefur	  verið	  fjallað	  um	  möguleika	  barnabókmennta	  og	  hvernig	  hægt	  er	  
að	  nýta	  þær	  í	  jafnréttiskennslu.	  Sýnt	  hefur	  verið	  fram	  á	  gildi	  bókmenntakennslu	  og	  

mikilvægi	  þess	  að	  kennarar	  leggi	  áherslu	  á	  fjölbreytt	  námsmat.	  Það	  er	  von	  mín	  að	  þær	  

hugmyndir	  sem	  hér	  voru	  ræddar	  geti	  kennaranemar	  og	  kennarar	  nýtt	  sér	  í	  kennslu	  um	  
jafnrétti	  og	  jafnframt	  að	  verkefnið	  verði	  þeim	  hvatning	  til	  þess	  að	  nýta	  barna-‐	  og	  

unglingabækur	  í	  slíkri	  vinnu.	  	  

